
КАРТОГРАФИЯ

Олий ўқув юртларининг  5140500 – «География ва иқтисодий билим асослари», 5440500 – «География» ва 5540100 – «Геодезия, картография ва кадастр» йўналишлари бўйича таълим олаётган талабалари учун ўқув-услубий қўлланма

Биринчи  Қисм

Тошкент – 2007 




Ўқув-услубий қўлланма география фанлари номзоди, доцент А.Эгамбердиевнинг умумий таҳрири остида нашрга тайёрланган.

Ушбу ўқув-услубий қўлланма олий таълим муассасаларининг  5140500 – «География ва иқтисодий билим асослари», 5440500 – «География» ва 5540100 – «Геодезия, картография ва кадастр» йўналишлари бўйича таълим олаётган талабаларга мўлжалланган бўлиб, унда картография ва географик хариталар; хариталарнинг математик асоси; картографик белгилар ва картографик тасвирлаш усуллари; картографик генерализация ҳамда унинг моҳияти ва омиллари, генерализация турлари, шунингдек географик харита ва атласларни таърифи, таснифи, турлари ва типлари баён қилинган. 

Ўқув-услубий қўлланмадан магистрантлар, аспирантлар ва умумий ўрта таълим муассасаларининг  ўқитувчилари ҳам фойдаланишлари мумкин.
Тақризчилар:

География фанлари номзоди, доцент И.Қ.Назаров 

География фанлари номзоди, доцент Ж.М.Назиров
Масъул  муҳаррир: 
География фанлари номзоди, доцент П.Н.Ғуломов
Бухоро давлат университети Табииёт факультети Илмий кенгашининг 2006 йил 7-ноябрдаги 3-сонли қарорига мувофиқ нашрга тавсия этилган. 

Дунёда илмдан бошқа нажот йўқ ва бўлмагай. 
                             Имом ал-Бухорий 
МуҚаддима

5140500 – «География ва иқтисодий билим асослари», 5440500 – «География» ва 5540100 – «Геодезия, картография ва кадастр» йўналишлари бўйича малакали мутахассислар тайёрлайдиган Ўзбекистон Республикаси Олий таълим  муассасаларида «Картография» фани ўқитилади. У мазкур йўналишлар бўйича ихтисослашган талабалар учун асосий профил курс ҳисобланади. Унда Картография фани ва унинг вазифалари баён этилади. 

Қўлланманинг асосий мақсади-талабаларни турли географик хариталарнинг мазмуни, моҳияти, хусусияти ва уларни яратилиш тарихи билан атрофлича таништириш; уларга хариталарни лойиҳалаштириш, тузиш ва нашр қилиш ҳақида маълумот бериш; картографик асарлардан илмий тадқиқот ва хўжалик ишларида кенг фойдаланиш йўлларини ўргатиш; ҳозирги дунёда картографияни аҳамиятини кўрсатиш ва картографик билимларни пухта эгаллашларига кўмаклашиш ва ҳ.к. 

Қўлланмага янги ўқув режаси ва дастури асос қилиб олинди. Маъруза ва амалий машғулотларда Ўзбекистонда ва хорижда нашр этилган картографик асарлар (план, харита, атлас, глобус ва бошқалар) дан кенг фойдаланиш, улар билан мустақил ишлаш ва амалий топшириқларни ўз вақтида бажариш бу билимларни пухта эгаллаш учун замин бўлади. Маърузаларни мавзуи дастурда кўрсатилган ҳамма билимларни ўз ичига қамраб олади.

Курсни ўрганишда асосий адабиёт сифатида А.М.Берлянтнинг «Картография». (-М.: Аспект Пресс, 2002), К.А.Салишевнинг «Картография» (М., Высшая школа, 1982) ва «Картоведение» (М., Изд-во МГУ, 1990) дарсликларидан фойдаланиш лозим.

Қулёзмани таҳрир қилиб чиқиб, ўз мулоҳазалари билан қўлланманинг сифатини яхшилашга ёрдам берган катта меҳнатлари учун муаллифлар масъул муҳаррир, география фанлари номзоди, доцент П.Н.Ғуломовга самимий миннатдорчилик билдирадилар ва мазкур қўлланма ҳақидаги барча фикр ва мулоҳазаларни мамнуният билан қабул қиладилар.

Харита – географиянинг «иккинчи тили»

Географик тадқиқотлар харита билан бошланади ва харита билан якунланади.....
                                 Н.Н.Баранский
Биринчи мавзу. Картография ва географик хариталар
Маъруза режаси:

1.1. Хариталар ва уларни таърифи, умумгеографик ва мавзули хариталарни элементлари, хусусиятлари.

1.2. Картографияни таърифи, тармоқларга  бўлиниши, бошқа фанлар билан алоқаси ва асосий илмий-амалий вазифалари.

1.3. Хариталарнинг илмий ва амалий аҳамияти.

Таълим-тарбиявий вазифаси: талабаларни картография фанини таърифи. тармоқларга бўлиниши, бошқа фанлар билан алоқаси ва асосий илмий-амалий вазифалари билан таништириш. Мамлакат хўжалик ҳаётида хариталарни тутган ўрнини ва уларни инсонни амалий фаолиятига таъсирини кўрсатиш ва бошқалар.

Жиҳозлар: глобус, дунё, ярим шарлар, материклар ва Ўзбекистон ҳудуди тасвирланган хариталар, атласлар, топографик хариталар комплекти, аэрофото- ва космик суратлар ва бошқалар.

1.1. Хариталар ва уларни таърифи, элементлари хусусиятлари 

Харита термини юнонча (((((( (хартес – папирус қоғози) сўзидан олинган лотинча “сharta” (қоғоз, варақ) атамасидан келиб чиққан. Юнонча  (((((( (харита), лотинча charta, туркча harita. Туркий тиллар оиласига кирувчи ўзбек тилида ҳам харита бўлса этимологик жиҳатдан тўғри бўлади. 

Ўзбек тилининг имло луғатида (Тошкент, “Ўқитувчи” - 1995) ҳам “харита” деб берилган. Графия сўзи юнонча графо – ёзаман, тасвирлайман маъносини англатади. Бинобарин, харита ва графия сўзлари юнончадан олинган экан фаннинг номини харитаграфия дейилса ёзилса хато бўлмайди. Ушбу соҳа мутахассисларини эса хариташунослар деб юритилса тўғри бўлади.
2000–2006 йиллари нашр этилган 12-жилдлик Ўзбекистон Миллий Энциклопедиясида ҳам харита ва харитаграфия деб қабул қилинишига ана шулар асос бўлган.

Харита – Ер юзасини, бошқа осмон жисмларини ёки космик фазони математик аниқ белгиланган, кичрайтирилган, умумлаштирилган тасвири бўлиб, у қабул қилинган шартли белгилар системасида уларда жойлашган объектларни кўрсатади.

Объект дейилганда хариталарда тасвирланадиган ҳар қандай предмет, воқеа, ҳодиса ёки жараён тушунилади.

Географик  харита -Ерни ёки уни бирор қисмини Ернинг эгрилигини ҳисобга олиб, маълум математик қоидалар асосида бироз ўзгартириб, кичрайтириб. умумлаштириб қоғозга (текисликка) туширилган тасвири (проекцияси) бўлиб, у қабул қилинган шартли белгилар системасида унда жойлашган объектларни географик ўрнини, жойланишини, ҳолатини, вақт мобайнида ўзгаришини, шунингдек улар ўртасидаги ўзаро боғлиқликни кўрсатади (1-расм).

1-расм. Умумгеографик хаританинг элементлари

Картографик тасвир, математик асос, ёрдамчи жиҳозлар ва бошқа қўшимча маълумотларга умумгеографик харитани элементлари дейилади. 

Харита мазмунини қабул қилинган картографик белгилар ва картографик тасвирлаш усуллари орқали ифода этадиган   картографик   тасвир   ҳар қандай харитани асосий элементи бўлиб ҳисобланади. У муайян харитада кўрсатилиши лозим бўлган объектлар тўғрисидаги маълумотлар мажмуидан ташкил топади. Масалан, умумгеографик хариталарда тасвирланадиган ландшафтнинг асосий элементлари-рельеф, гидрография объектлари, ўсимлик ва тупроқ-грунт кўрсаткичлари. аҳоли яшайдиган пунктлар, сиёсий-маъмурий чегаралар ҳамда баъзи бир хўжалик объектлари унинг картографик тасвир элементлари бўлиб, бу элементлар харитада бир хил аниқликда ва мукаммалликда кўрсатилади.

Мавзули ва махсус хариталарда (шартли равишда) хаританинг мазмунини ва географик асосини бир биридан фарқлаш лозим. Географик асос - харита мазмунини умумгеографик қисми бўлиб, у мавзули харита мазмунини ташкил этган элементларни харитага тўғри тушириш ва фазовий боғлаш, харита бўйича ориентирлашга хизмат қилади (2-расм).

2-расм. Мавзули хариталарнинг элементлари

Ҳар қандай харитани муҳим элементи бўлиб  легенда  ҳисобланади. Харита мазмунини очиб берадиган барча шартли белгилар ва изоҳлар тизимига легенда дейилади. Харитани легендаси қўлланилган белгиларни тушунтириб (изоҳлаб) беришни ўз ичига олиб, харитага олинаётган объектни мантиқий асосини акс эттиради. Белгиларни кетма-кет жойлаштирилиши, уларни ўзаро бир-бирига бўйсиниши. штрихли элементлар учун ранглар гаммасини тўғри танлаб олиш харитада тасвирланаётган ҳодиса ёки жараён таснифига мантиқан бўйсиндирилган бўлади. Топографик хариталар учун махсус шартли белгилар жадвали тузилган. Улар стандартлаштирилган ва барча масштабдаги топографик хариталар учун қўлланилиши шарт. Кўпчилик мавзули хариталарда белгилар унификация қилинмаган, шунинг учун легендани одатда харита варағини ўзига жойлаштирадилар.
Ҳамма картографик тасвир математик   асосда қурилади. Харитада уни элементлари бўлиб - картографик проекция ва у билан боғлиқ координата тўри (ёки тўрлари), масштаб ва геодезик асос ҳисобланади. Харитани компоновкаси ҳам унинг математик асос элементига киради.

Харитада тасвирланадиган ҳудудни чегарасини аниқлаш ва уни харита рамкаларига нисбатан жойлаштириш, рамкани ичида ва ундан ташқарида (асосий харита билан уни рамкаси орасидаги бўш қолган жойларда) харитани номини, масштабини, легендасини, ҳар хил рақамли ва матнли маълумотларни, жадвалларни, графикларни, қўшимча кесма хариталарни ва бошқа шунга ўхшаш маълумотларни мақсадга мувофиқ жойлаштиришга компоновка дейилади.
Харитани ўқиш ва ундан фойдаланишни осонлаштириш мақсадида унда бериладиган турли хил картометрик графиклар, (масалан, топографик харитада чизиқнинг нишаби ва қиялик бурчагини аниқлаш учун, хаританинг жанубий рамкаси остида бериладиган махсус номограмма), ҳудудни қай даражада ўрганилганлигини кўрсатувчи схемалар, фойдаланилган материаллар (манбалар) шунингдек бошқа ҳар хил зарур справочник маълумотлар  (харитани номи, нашр қилинган жойи ва йили, нашриёт номи ва ҳ.к.) хаританинг ёрдамчи элементлари деб аталади. Харита мазмуни билан боғланган, уни тўлатадиган, бойитадиган ва тушунтирадиган кесма-хариталар, диаграммалар, блок-диаграммалар, графиклар, профиллар, матнли ёки рақамли маълумотлар хаританинг қўшимча   элементлари дейилади.
Юқорида географик харитага берилган стилистик бенуқсон деб бўлмаган таърифда хариталарни тушуниш учун муҳим ҳисобланган учта асосий хусусият-математик аниқ тузиш; алоҳида белгилар-картографик символлар (шартли белгилар) системасини қўллаш; тасвирланаётган ҳодисалар (объектлар) ни саралаб олиш ва умумлаштириб кўрсатиш алоҳида таъкидланган. Лекин картографияни бугунги ривожланиш даражаси харита тўғрисидаги тасаввурга яна иккита биринчи даражали аҳамиятга молик бўлган тамойилни киритишни тақозо этади, яъни – борлиқни тизимли (системали) ёндошув асосида тасвирлаш ва уни аниқ бир мақсадни кўзда тутиб моделлаштириш.

Хариталар ҳақидаги тасаввур, борлиқни (воқеликни) образли-белгили моделлари сифатида илмий картографиянинг предмети-бу табиат ва жамият объектларини, уларни жойланиши, хусусиятлари, ўзаро алоқадорликлари ва вақт мобайнида ўзгаришларни хариталар ва бошқа картографик моделлар воситасида акс эттириш ва тадқиқ қилишдан иборат деб ҳисоблашга имкон беради.

1.2. Картографияни таърифи, тармоқларги бўлиниши, бошқа фанлар билан алоқаси ва асосий илмий-амалий вазифалари.

Картографик асарларни яратиш, ўрганиш ва фойдаланиш масалалари билан шуғулланадиган фан (билим), техника ва ишлаб чиқариш соҳасига картография дейилади. Ҳозирги кунда картография 3 йўналишда: хариталар воситасида табиат ва жамият ҳодисаларини ҳудудий жойлашуви, уйғунлиги ва ўзаро алоқаларини акс эттириш ва тадқиқ этиш ҳақидаги фан; картографик асарларни яратувчи ва фойдаланувчи техника ва технологиялар соҳаси; картография маҳсулотларини (хариталар, глобуслар, атласлар ва б.) тайёрлаш ва босиб чиқариш билан боғлиқ ишлаб чиқариш соҳаси сифатида ривожланмоқда. Ўқув фани сифатида картография бўлажак мутахассисларни турли географик хариталарнинг мазмуни, моҳияти, хусусияти ва яратилиш тарихи билан таништиради. Шунингдек, хариталарни тахлил қилиш, тузиш, картометрик ишларни бажариш ҳамда улардан ўз фаолиятида амалий фойдаланиш йўлларини ўргатади.

Картография қуйидаги асосий соҳаларга бўлинади: хариташунослик; математик картография; хариталарни лоихалаштириш ва тузиш; хариталарни тахт қилиш (жиҳозлаш, расмийлаштириш); хариталарни нашр қилиш: хариталардан фойдаланиш; картографик ишлаб чиқаришни иқтисодиёти ва уни ташкил қилиш ва бошқалар. Мазкур соҳаларни барчаси ягона картографик фанлар тизимини ташкил этади ва уларни ҳар бири фан сифатида ўзининг предмети, объекти ва методига эгадир. Зеро, уларни ҳар бири ушбу йўналиш бўйича соф мутахассис тайёрлайдиган университет ва бошқа олий техника ўқув юртларида алоҳида ўрганилади.

Картография фалсафий, табиий ва техник фанлар мажмуи (комплекси) билан боғлиқ. Айниқса у геодезия, топография ва география фанлари билан узвий боғланган. Мазкур фанлар, хариталарда реал борлиқни (воқеликни) аниқ ва ишончли тасвирлаш имконини беради. 

Картографиянинг асосий илмий ва амалий вазифалари қуйидагилардан иборат:

· Ўзбекистон  Республикасининг бутун ҳудудини ва унинг алоҳида регионларини мавзули ҳамда комплекс харитага олишни 2020 йилгача бўлган ягона дастурини ишлаб чиқиш ва уни изчил амалга ошириш;
· картографияга оид ишларнинг бажарилишида халқ хўжалиги тармоқларининг жорий ва истиқболдаги эҳтиёжларини ўрганиш, бу ишларнинг йўлга қўйилишини ташкил этиш, назорат қилиш, самарадорлигини ошириш ва ҳ.к.;
· картографиянинг устувор масалаларига оид назарий, амалий ва услубий ишларга етарли эътибор бериш ҳамда бу муаммолар билан шуғулланадиган барча ташкилотлар ва мутахассислар орасидаги ўзаро ҳамкорликни йўлга қўйиш, уларнинг турли даражадаги илмий-амалий анжуманларда фаол иштирок этишларини таъмирлаш;
· аэрокосмофотосъёмка материаллари асосида табиий ресурслар ва бошқа социал-иқтисодий шарт-шароитларни тадқиқ этиш ва уларни харитага олишни жадаллаштириш;

· илмий тадқиқот ишларининг моддий техник базасини замонавий илғор технология билан янгилаш ва мазкур соҳа мутахассисларини муайян тўловли шартномалар асосида жаҳон андозалари даражасида тайёрлашни йўлга қўйиш;
· картографик ва аэрокосмик тадқиқот услубларига оид монографияларни, дарсликларни, илмий-услубий кўрсатмалар ва қўлланмаларни аниқ режа доирасида тайёрлаш ва уларни етарли миқдорда чоп эттириш;
· ўқув харита ва атласларининг мавзуси ва мазмунини бугунги кун талаблари даражасига кўтариш ва уларниниг янги намунавий дастурлар ва дарсликларга мувофиқлигини таъминлаш;
· харита ва атласларда кўрсатиладиган маълумотларнинг тўлиқлиги ва маънодорлигини ошириш, уларни иккинчи даражали орқача тафсилотлар билан тўлдириб юборишдан холи қилиш;

· харита ва атласларни мазмуни, масштаби, проекцияси, шартли белгилари бўйича бир-бирига боғлиқ, бир бутун тизим шаклида чиқариш; 

· хариталарни эстетик жиҳозлашни такомиллаштириш ва улардан дарс жараёнида, саёҳатларда, сафарларда фойдаланиш хусусиятларини эътиборга олиб чоп этиш ва бошқалар;

· картографияни долзарб ва бундан кейинги назарий ва услубий масалалар ечимини излаш, айниқса географик боғлиқлик ва қонуниятларни билиш воситаси сифатида харитани янги имкониятларини аниқлаш (очиш) билан боғлиқ тадқиқотларни чуқурлаштириш; хариталарни таҳлил қилиш усулларини кенгайтириш ва улардан илмий тадқиқот ишларини олиб боришда, халқ хўжалигини бошқариш ва режалаштиришда фойдаланиш;

· хариталарни тайёрлашни янги, анча такомиллашган усулларини ишлаб чиқариш. Давлат миқёсида картографик ишлаб чиқаришга хариталарни унча катта бўлмаган тиражларда нашр қилишни тезлатадиган ва унча қиммат бўлмаган технологик схемаларни ва техник воситаларни жорий этиш;
· хариталарнинг айрим турларини қисқа фурсатда яратишни автоматик усулларини излаш, янги хариталарни яратиш мақсадида маълумотларни олиш, сақлаш ва қайта ишлаш ҳамда доимий бўладиган жараён – хариталарни янгилаб туриш учун бу маълумотлардан фойдаланиш;

· табиий, аҳоли ва хўжалик хариталарини тузиш учун ҳар хил учувчи аппаратларда бажарилган суратлардан фойдаланиш. Инсонни космик фазони жадал ўзлаштираётганлигини ҳисобга олиб, Ой ва сайёраларнинг хариталарини ишлаб чиқиш масалаларини ечимини топиш;

· жорий мақсадлар учун кенг фойдаланиладиган ва ҳодисаларнинг ривожланишини акс эттирадиган, хариталарнинг ўзига хос (динамик) турларини яратиш ва кўпайтириш методларини ишлаб чиқиш;

· мамлакатда мавзули ва атласли харитага олишни бундан кейин ҳам такомиллаштириш; давлат илмий – маълумотнома хариталарининг ягона тизимини (сериясини) яратиш режаларини ишлаб чиқиш ва уларни изчил амалга ошириш; бутун мамлакатнинг, Қорақалпоғистон Республикасининг, алоҳида вилоятларнинг комплекс атласларини яратиш, иқтисодиётни ва маданиятни ривожлантиришни режалаштириш учун зарур бўлган тизим хариталарини тайёрлаш; ўрта умумтаълим муассасалари ва олий ўқув юртлари учун ягона дастур асосида ўқув харита ва атласларини ягона тизимини яратиш на нашр қилиш ва ҳ.к.
Картографик ишларни яхшилаш, картографик асарларни яратишни тезлатиш ва уларни илмий асосда қатъий режа асосида босқичма-босқич амалга ошириш учун бу ишларни амалий координация қилиш лозим.

1.3. Хариталарнинг илмий ва амалий аҳамияти
Шубҳасиз, картографик асарлар (план, географик харита, атлас, глобус ва бошқалар) инсониятнинг буюк ижод  маҳсули қаторига киради. Зеро, улар табиатни билиш ва ўзгартиришнинг ажойиб воситаси бўлиб хизмат қилади. Уларга мухандислар ва тадқиқотчилар, геологлар ва агрономлар, олимлар ва харбийлар мурожаат этадилар ва уларнинг ҳар бири ўзининг қизиқтирган саволларга керакли жавобларни ундан топа оладилар.

Географик харита ва атласлар бугун бизни ҳаётимиздан мустаҳкам ўрин олган. Хариталарни ҳар куни газеталарда, журналларда, ойнаи жаҳон экранларида кўрамиз. Чунончи хориж хабарлари, ҳафтанинг муҳим воқеалари, об-ҳаво башорати, мамлакат ичидаги ҳолат ҳақидаги хабарлар, дала ишлари ва улкан қурилишларнинг бориши ҳақидаги янгиликлар, дам олиш кунларига мўлжалланган туристик сафарлар ҳақидаги маслаҳатлар ва бошқа шу каби маълумотларни харитасиз тушуниш қийин. Шу сабабли бундай хабарлар харитасиз берилмайди.

Тарих, айниқса география фанини ўқитишда хаританинг аҳамияти ниҳоятда катта. Бу ўқув предметларини харитасиз ўрганишни ҳатто тасаввур қила олмаймиз. Улар на фақат кўргазмали қурол, балки жой тўғрисидаги билимларнинг китоб каби бой манбаи ҳамдир. Зеро, хариталар билан ишлаш ўқувчиларга ижодий тасаввур қилишни, ёдда сақлашни, мантиқан фикрлашни, таҳлил қилишни, таққослашни, ўзаро боғлиқликни ўрганишни, хулоса қилиш йўлларини ўргатади. Картографик асарлардан мактабда ўқувчиларнинг фаоллигини оширишда, географияни кундалик ҳаёт билан боғлашда, уларни ватанпарварлик руҳида тарбиялашда асосий қурол сифатида фойдаланиш мумкин. Ҳар қандай географик тадқиқот харита билан бошланиб, харита билан тугалланади. Хариталар Она сайёрамиз Ер ҳақидаги жуда бой маълумотларни қамраб олган  бўлади. Улар асосида қуруқлик ва океанларнинг ўзаро жойланиши, ҳудудий уйғунлиги, катта-кичиклиги, баландлиги, мамлакатлар орасидаги транспорт-иқтисодий, маданий ва илмий алоқаларни, қушларнинг бир жойдан иккинчи жойга учиб ўтишини ва шунингдек бошқа шу каби воқеа ва ҳодисаларни ўрганиш, таҳлил қилиш ва билиш мумкин. Бинобарин, хариталардан дунё океанининг таги, Ер қобиғининг тузулишини, жанговор юришларни, доимий қор ва музликлар билан қопланган ҳудудларни кўриш мумкин ва ҳатто келажакка ҳам назар ташласа бўлади.
Таянч тушунчалар

Харита, географик харита, объект, картографик тасвир, математик асос, географик асос, легенда, картография, компоновка, картографик асарлар, атлас.
Биринчи мавзу бўйича тест топшириқларидан намуналар

	1. Вариантларни қайси бирида картографияга тўғри таъриф берилган?

	А. Географик хариталарни яратиш масалалари билан шуғулланадиган фан, техника ва ишлаб чиқариш соҳасига картография дейилади.

	В. Географик хариталарни лойихалаштириш ва тузиш масалалари билан шуғулланадиган билим сохасига картография дейилади.

	С. Картографик асарларни яратиш, ўрганиш ва фойдаланиш масалалари билан шуғулланадиган фан, техника ва ишлаб чиқариш соҳасига картография дейилади.

	Д. Географик хариталарни мазмунини, моҳиятини, хусусиятини ва яратилиш тарихини ўрганадиган фан соҳасига картография дейилади.

	Е. Географик хариталарни типлари, турлари ва таснифи билан шуғулланадиган фан ва техника соҳасига картография дейилади.

	2. Географик асос нимага хизмат қилади ?

	

	А. Хаританинг мавзўий ёки махсус мазмуни элементларини харитага тўғри тушириш ва фазовий боғлаш ҳамда харита бўйича ориентирлашга хизмат қилади

	В. Хаританинг географик элементларини харитага тўғри тушириш ва фазовий боғлашга хизмат қилади

	С. Хаританинг географик ва математик асос элементларини харитага тўғри тушириш ва фазовий боғлаш, харита бўйича ориентирлашга хизмат қилади

	Д. Хаританинг асосий, ёрдамчи ва қўшимча элементларини харитага тўғри тушириш, фазовий боғлаш ва жойда тўғри ориентирлашга хизмат қилади

	Е. Хаританинг умумгеографик элементларини харитага тўғри тушириш, осон ўқиш ва харита бўйича ориентирлашга  хизмат қилади

	3. Легенда нима ?

	А. Харита мазмунини ифода этадиган шартли белгилар тизими

	В. Харита мазмунини очиб берадиган барча шартли белгилар ва изоҳлар тизими 

	С. Харитага олинаётган обьектни мантиқий асоси

	Д. Харитада тасвирланаётган ҳодиса ёки жараённи мантиқий асоси

	Е.Хаританинг шартли белгиларини кетма-кет жойлаштириш

	4. Хариталарни лойиҳалаштириш, тузиш ва нашр қилиш нечта босқичга бўлинади?

	А. Битта

	В. Иккита

	С. Учта

	Д. Тўртта

	Е. Бешта

	5. Харита нима?

	А. Харита Ер юзасини, бошқа осмон жисмларини ёки космик фазони қоғозда кичрайтирилган, умумлаштирилган, шартли белгилар системасидаги тасвири 

	В. Ер юзасини ёки уни бир қисмини ер эгрилигини ҳисобга олиб текисликда (қоғозда) кичрайтирилган тасвири.

	С. Харита Ер юзасини, бошқа осмон жисмларини ёки космик фазони, кичрайтирилган, умумлаштирилган, шартли белгилар системасидаги тасвири

	Д. Харита Ер юзасини, бошқа осмон  жисмларини ёки космик фазони аниқ кичрайтирилган, шартли белгилар ёрдамидаги ясси тасвири

	Е. Харита Ер юзасини, бошқа осмон жисмларини ёки космик фазони математик аниқ белгиланган, кичрайтирилган, умумлаштирилган, тасвири бўлиб, у қабул қилинган шартли белгилар системасида уларда жойлашган объектларни кўрсатади


Адабиётлар

3. Салищев К.А. Картоведение. –М.: Изд-во МГУ. 1990, с.4-12.

Назарий билим ва амалий кўникмаларни мустаҳкамлаш ва назорат учун саволлар
1. Картография фанининг мазмуни ва вазифалари нимадан иборат?

2. Картография фанининг қандай соҳаларини биласиз?
3. Географик хаританинг таърифини ва унинг асосий хусусиятларини шарҳлаб беринг?
4. Умумгеографик харитани элементларини изоҳланг.

5. Мавзули хаританинг элементларини изоҳланг.
6. Картография фани олдида ечимини кутаётган қандай илмий-амалий муаммолар бор?
7. Картография фанини ўрганишнинг аҳамиятини тушунтиринг.
Иккинчи мавзу. ХАРИТАЛАРНИ МАТЕМАТИК АСОСИ

Маъруза режаси: 
2.1. Картографик проекциялар ҳақида тушунча. Картографик проекцияларни хатоликлари хусусияти бўйича классификацияси (таснифи).

2.2. Тенг бурчакли, тенг майдонли (тенг юзли) ва ихтиёрий (тенг оралиқли) проекциялар ва уларни хусусиятлари.

2.3. Ёрдамчи геометрик юзадан фойдаланиш усули бўйича проекцияларни таснифи. Цлиндрик, конусли ва азимутал проекциялар, уларни хусусиятлари.

2.4. Проекцияларни танлаш тўғрисида. Дунё, ярим шарлар, материклар ва уларни алоҳида йирик қисмлари учун кўпроқ ишлатиладиган проекциялар. Топографик хариталарни проекциялари.

2.5. Координата тўрлари. Масштаблар. Кўп варақли хариталарни разграфкаси ва номенклатураси. Компоновка.
Таълим-тарбиявий вазифаси: талабаларни «Картография ва географик хариталар» мавзуида олган билимларини кенгайтириш ва чуқурлатиш; хариталарни математик асос элементларига атрофлича тавсиф бериш; хариталарни тузишда ишлатиладиган баъзи бир проекцияларни хусусиятларини ўрганиб чиқиш асосида бу билимларни амалда қўллаш бўйича талабаларда зарур кўникма ҳосил қилишга кўмаклашиш.

Жиҳозлар; ўқув глобуслари, цилиндрик, конусли, азимутал проекциялардаги хатоликларни тавсифловчи жадваллар, ҳар хил кўргазмали қуроллар, шунингдек, харита ва атласлар ва бошқалар.

2.1. Картографик проекциялар ҳақида тушунча. Картографик проекцияларни хатоликлари хусусияти бўйича классификациялаш (таснифлаш)
Харитани математик асоси-харитани математик элементлари мажмуидан таркиб топиб, улар тасвирланаётган юза ва харита ўртасидаги математик алоқани белгилайдилар. Проекция, масштаб, геодезик асос, шунингдек компоновка ва разграфка системаси хаританинг математик асос элементлари бўлиб ҳисобланади. Юқоридаги элементлар Ер юзасини текисликда (қоғозда) тасвирлашда каркас (қобирға) вазифасини бажарадилар. Бошқача айтсак харитани математик асос элементлари – Ер юзасини текисликда маълум математик қонун ва қоида асосида тўғри ва аниқ тасвирлаш имконини беради. Масштаб картографик моделни (яъни харитани) фазовий чегараларини аниқлайди. Харитада ўлчаш мумкин бўлган аниқлик, харита мазмунини мукаммаллилиги, бинобарин картографик тасвирни аниқлиги бевосита унинг масштабига боғлиқ бўлади. Харита масштабини йирик ёки майдалиги уни мақсадига қараб белгиланади.

Эллипсоид ёки шар юзасини текисликда математик тўғри акс эттиришга картографик  проекция дейилади.

Харита тузишда дастлаб меридиан ва параллел чизиқлари чизилади ва улар бир-бири билан кесишиб картографик тўр ҳосил қилади. Сўнгра бу тўрга планли асос (таянч) пунктлари туширилади. Шундан кейин у бошқа географик объектлар билан тўлдирилади. Ҳар бир алоҳида олинган хаританинг картографик тўри шу хаританинг олдига қўйган мақсади ва вазифасидан келиб чиққан ҳолда маълум бир проекцияда чизилади. Картографик тўр чизилганда тасвирланиши керак бўлган ҳудуд дастлаб тузилаётган харита масштабидаги глобус юзасига (сиртига) туширилган деб фараз қилинади.

Глобус – Ер шарининг кичрайтирилган модели бўлиб, Ернинг ташқи қиёфасини ҳамда унинг йирик қисмлари (қуруқликлар, океанлар, уларнинг бўлаклари) нисбатини энг тўғри ва кўргазмали қилиб тасвирлайди. Чунончи, глобус дунё океани ва материклар қиёфаси ҳамда уларнинг бир-бирига нисбатан қандай жойлашганлиги тўғрисида аниқ тасаввур беради. Глобусда картографик тасвирнинг хатоликлари бўлмайди, шунинг учун ундаги объектларни бир-бирига таққослаш мумкин. Глобус юзасининг ҳамма қисмида масштаб бир хил, яъни ўзгармас бўлади (3-расм). 
3-расм. Географик глобус

Харита ҳам глобусни ўзи ёки унинг бир қисмидир. Уларни фарқи шундаки харитада Ер юзаси текис қоғозда тасвирланади. Бироқ сферик (эгри) юзани текисликка туширганда бу юзанинг харитадаги майдонида, шаклида, бурчакларида ва узунликларида хар хил хатоликлар рўй беради (4-расм).

4-расм. Меридианлар бўйича зоналарга (тилимларга) бўлинган глобус юзаси. Ернинг эгри юзасини текисликда узилишларсиз тасвирлаб бўлмаслигини тасдиқловчи схема

Ҳар қандай ҳолатда Ер юзасини текисликда тасвирлаганда иккита асосий талаб албатта бажарилган бўлиши лозим, чунончи  тасвирни               бир хиллиги  ва узлуксизлиги таъминланган бўлиши шарт. Бу демак биринчидан Ер юзасидаги ҳар бир нуқтага харитада фақат битта нуқта мос келиши керак ва иккинчидан картографик тасвирда узилган жойлар (ерлар) бўлиши керак эмас. Бу талабни бажариш учун картограф узилган жойларда тенг чўзиш ва аксинча бекилиб (яъни устма-уст тушиб, ёпилиб) қолган жойларда эса-тенг сиқиш ишларини амалга оширади (5-расм). 

5-расм. Зоналарни (тилимларни) тенг чўзиб ҳосил 

қилинган дунё харитаси

Тенг чўзилиш ёки тенг сиқилиш натижасида картографик тасвирда қуйидаги хатоликлар вужудга (юзага) келади: 1. Узунликлар хатоси; 2. Бурчаклар хатоси; 3. Майдонлар хатолиги; 4. Шакл хатолиги. Харитада картографик тасвирни хатолиги бўлмаган чизиқлар ёки нуқталарга нол хатоликдаги чизиқлар ёки нуқталар дейилади. Картографик проекциядаги тенг хатоликдаги чизиқларга   изоколлар  дейилади.

Узунликлар хатоси шундан иборатки, харитадаги чизиқларнинг масштаби уларни ҳолати (ўрни) ҳамда йўналиши ўзгариши билан ўзгаради. Масалан, айрим хариталарда параллелларнинг узунлиги бир хил ва айнан ўша меридианларни орасида Ер юзасидаги каби экватордан қутбларга томон узоқлашилган сари қисқариб бормасдан, балки экватордаги узунлиги қандай бўлса худди шундайлигича сақланиб қолади. Ёки Ер юзасидаги бир хил узунликдаги меридианлар хариталарда хар хил қийматга эга бўлган ёйлар кўринишда тасвирланади. Харитани масштаби харитадаги ниҳоятда кичик кесма узунлигининг Ер юзасидаги шунга мос узунликка бўлган нисбатини ифода этади. У проекцияни маълум жойларида (нуқта ёки чизиқда) сақланиб қолади ва хаританинг бундай жойларидаги масштабга бош масштаб (ёки умумий масштаб) дейилади. Хариталарда ҳар доим айнан ана шу бош масштаб кўрсатилади. Проекцияларни қолган бошқа ҳамма жойларида масштаблар бош масштабдан фарқ қилади ва улар  хусусий  масштаб деб юритилади.

Бурчаклар хатоси шундан иборатки, харитадаги бурчаклар Ер юзасидаги шунга мос бурчакларга тенг бўлмайди. Бурчаклар хатолиги контурларнинг шаклидаги хатоликни келтириб чиқаради. Харитадаги фигуралар ер юзасидаги шунга мос фигуралар шаклига ўхшамайди, шунинг учун харита бўйича у ёки бу географик объектни хақиқий шакли туғрисида фикр юритиш мумкин эмас. 

Майдонлар хатолиги шундан иборатки. харитадаги майдонлар масштаби жой ўзгариши билан ўзгаради. Масалан, айрим хариталарда экватордан қутбларга томон узоқлашаётган пайтда картографик тўр трапецияларининг майдони аслидагига ўхшаб нафақат кичраяди хатто катталашади. Бу эса харитани ҳар хил жойида жойлашган ҳар хил фигураларни майдонини ўлчашни ҳамда уларни майдони бўйича бир бирига таққослашни қийинлаштиради. 

Шакл хатолиги шундан иборатки, объектларни харитадаги шакли (фигураси) жойдаги ўзига мос географик объектларни шаклига (фигурасига) ўхшамайди.

Картографик проекциялар назариясида Ер эллипсоиди юзасидаги чексиз кичик доирачалар текисликда эллипс билан тасвирланади ва хатоликлар  эллипси деб юритилади (6-расм).

6-расм. Хариталардаги хатоликлар эллипси

Харитадаги хатоликларни ҳамма турлари бир-бири билан боғланган ва улардан биттасини ўзгариши айни пайтда бошқасини ўзгаришга олиб келади. Харитада улар худди бир-бирига қарама-қарши тургандек ва улардан биттасини камайиши ўша пайтни ўзида бошқасини катталашишига олиб келади (7-расм). 

7-расм. Цилиндрик проекцияларда тузилган хариталардаги хатоликлар эллипси: А – тенг бурчакли; Б – тенг майдонли (ёки эквивалент); В – ихтиёрий (тенг оралиқли). Хатоликлар кўргазмали бўлиши учун айлана ичига тенг томонли учбурчак чизилган

Бир пайтни ўзида ҳам майдонлар тенглигини ҳам шакллар (фигуралар) ўхшашлигини ва чизиқлар узунлигини сақлаб қоладиган картографик проекция йўқ (8-расм).

Картографик проекцияларни таснифлаш иккита бир-бирига боғлиқ бўлмаган асосий белгилар бўйича амалга оширилади: 

1) Хатоликлар характери (хусусияти) бўйича ва 2) ёрдамчи геометрик юзадан фойдаланиш усули (картографик тўрни тузиш) бўйича. Картографик проекциялар хатоликлар характерига кўра тенг бурчакли, тенг майдонли ва ихтиёрий проекцияларга бўлинади.
8-расм. Картографик проекциялардаги майдон ва бурчак хатоликлари ўртасидаги ўзаро нисбат
2.2. Тенг бурчакли, тенг майдонли (тенг юзли) ва ихтиёрий (тенг оралиқли) проекциялар ва уларнинг хусусиятлари
 Агар хариталарда хатоликлардан бутунлай қутулмоқликни иложи бўлмаса, хатоликларни характерига нисбатан олдиндан кўзда тутилган хусусиятларни ҳисобга олиб проекция олиш (танлаш) мумкин.

Бунақанги проекциялар бўлиб қуйидагилар ҳисобланади:

1. Тенг бурчакли ёки конформ (ўхшаш) проекциялар.

2. Тенг майдонли (тенг юзли) ёки эквивалент проекциялар.

3. Ихтиёрий проекциялар.

Хариталардаги чексиз кичкина фигуралар тасвири Ер шари юзасидаги шунга мос фигураларга ўхшаш ҳолда тасвирланадиган проекцияларга тенг     бурчакли ёки конформ (ўхшаш) проекциялар дейилади. Бундай проекцияларда берилган нуқтадан чиқадиган ҳамма йўналишлар бўйича масштаблар ўзаро тенг ва улар фақат бир нуқтадан иккинчи нуқтага ўтганда ўзгаради холос.

Хариталарда фигураларни тасвирлашда майдонларни ҳақиқий қийматини (эквивалентлигини) сақлаб қоладиган проекцияларга тенг             майдонли (тенг юзли) ёки  эквивалент  проекциялар дейилади. Ушбу проекцияда тузилган хариталарда географик объектларни майдони Ер юзасидаги шунга мос майдонларга пропорционалдир.

Тенг бурчакли ва тенг майдонли (тенг юзли) проекциялар ўзларининг хусусиятларига кўра бир-бирига мутлақо зид. Тенг майдонли проекцияларда майдонларни тенглигини сақлаб қолиш бурчакларни ва объектларни қиёфасини хатолиги ҳисобига бўлади ва аксинча тегишли проекцияларда тенг бурчаклиликни сақлаб қолиш майдонларни хатолиги ҳисобига бўлади.
Ихтиёрий проекцияларни ичида тенг оралиқни проекциялар кўпроқ ишлатилади. Бундай проекцияларда масштаб бош йўналишлардан бирортаси, масалан меридианлар бўйича ёки паралеллар бўйича ўзгармас бўлади ва бош масштабга тенг бўлади. 5-расмда тасвирланаётган меридианлар узунлиги эллипсоид меридианларининг узунлигига тенг (албатта, харита масштабигача кичрайтирилган ҳолда). Параллеллар узунлиги эса экватордан узоқлашилган сари катталашиб боради. Уларда бурчаклар ва майдонлар хатолиги ўзаро тенглаштирилгандай бўлади ва ўзининг хусусиятларига кўра улар тенг бурчакли ва тенг юзли проекцияларни орасида ётади.

Шунингдек, картографик проекциялар картографик тўрни тузиш (ясаш) усули бўйича ҳам таснифланади. Бунда картографик тўр тасвири дастлаб ёрдамчи геометрик юзада олинади, шундан сўнг ундан текисликка ўтказилади. Қайси ёрдамчи геометрик юзадан  фойдаланганлигига қараб картографик проекциялар азимутал,  цилиндрик ва конусли деб аталади.

2.3. Ёрдамчи геометрик юзадан фойдаланиш усули бўйича проекцияларни таснифлаш. Цилиндрик, конусли ва азимутал проекциялар ва уларни хусусиятлари
Картографияда эллипсоид юза текис юзада бирорта геометрик шакл (юза) ёрдамида тасвирланади. Азимутал  проекцияларда ана шундай ёрдамчи геометрик юза бўлиб эллипсоид ёки шар сиртига уринма ёки уни кесувчи текислик, цилиндрик   проекцияларда эллипсоид ёки шарга уринма ёки уни кесувчи цилиндрни ён томон сирти,    конусли   проекцияларда эллипсоид ёки шарга уринма ёки уни кесувчи конусни ён томон сирти ҳисобланади (9-расм).

9-расм. Ёрдамчи геометрик юзаларни ориентирлаш
Бундай проекцияларда бош масштаб уринма нуқталарда, шунингдек уринма ва кесувчи чизиқларда сақланади. Картографик тўрларни кўриниши, чунончи меридиан ва параллелларни шакли, меридианлар ва параллеллар ўртасидаги оралиқларнинг қиймати проекцияларни тузиш усулига боғлиқ бўлади (10-расм).

10-расм. Нормаль (тўғри) проекцияларда меридиан ва паралелларни кўриниши: А – цилиндрик; Б – конусли; В – азимутал; Г – кўпконусли; Д – псевдоцилиндрик; Е – псевдоконусли

Азимутал проекцияларда – эллипсоид ёки шар юзаси унга уринма бўлган ёки уни кесувчи текисликка ўтказилади.

Цилиндрик  проекцияларда – эллипсоид ёки шар юзаси унга уринма бўлган ёки уни кесувчи цилиндрнинг ён томон сиртига ўтказилади, шундан сўнг у ясовчи бўйича қирқилади ва текисликка ёйилади.

Конусли  проекцияларда – эллипсоид ёки шар юзаси унга уринма бўлган ёки уни кесувчи конуснинг ён томон сиртига ўтказилади, сўнгра у ясовчи бўйича қирқилади ва текисликка ёйилади.

Бу юзалар, шунингдек ҳар хил ориентирланган бўлиши ҳам мумкин. Ёрдамчи юзани эллипсоиднинг ёки шарнинг қутбий ўқи ёки экваторига нисбатан ориентировкаси бўйича картографик проекциялар қуйидагиларга бўлинади:

Нормал проекциялар – ёрдамчи юзани ўқи Ер эллипсоиди ёки шари ўқи билан устма-уст тушади; азимутал проекцияларда эса текислик қутбий ўққа перпендикуляр бўлади;

Кўндаланг проекциялар – ёрдамчи юзани ўқи Ер эллипсоиди ёки шари экватор текислигида ётади (ётган бўлади, жойлашади) ва қутбий ўққа перпендикуляр бўлади; азимутал проекцияларда текислик юзани экватор текислигида ётган нормалга перпендикуляр бўлади.

Қийшиқ  проекциялар – ёрдамчи юза ўқи қутбий ўқ ва Ер эллипсоиди ёки шари экватор текислиги орасида бўлган нормал билан устма-уст тушади; азимутал проекцияларда текислик бу нормалга перпендикуляр бўлади.

Картографик тасвирдаги хатолик ҳамма проекциялар учун хосдир. Умуман олганда ҳар қандай проекцияда хатоси йўқ алоҳида нуқта ёки чизиқ (хатто чизиқлар системаси) бўлади. Улар нол    хатоликдаги   нуқталар  ёки  чизиқлар дейилади. Ана шу нуқта ёки чизиқдан узоқлашилган сари хатолик ошиб боради.Бошқача қилиб айтсак, харитага туширилаётган ҳудуд ўлчами ошиши билан хатолик ҳам ошиб боради.

Картографик проекцияларни баҳолаётганда, шу проекция йўл қўядиган майдон  ва  бурчак   хатолигининг  қийматлари ҳисоблаб чиқарилади. Картографик проек-циядаги тенг хатоликдаги чизиқларга изоколлар дейилади. Изоколлар хариталарда хатоликлар​ни тарқалиши тўғрисида кўргазмали тасаввур ҳосил қилади ва шу хариталардан фойдаланилаётганда уларни аввалдан ҳисобга олишга имкон беради. 

2.4. Проекцияларни танлаш тўғрисида. Дунё, ярим шарлар, материклар ва уларни алоҳида йирик қисмлари учун кўпроқ ишлатиладиган проекциялар. Топографик хариталарни проекциялари

Муайян харитага проекция танлаш қуйидаги учта гуруҳ омилларга боғлиқ бўлади. Биринчи гуруҳга харитага олинадиган (туширилаётган) объектни тавсифловчи омиллар киради, чунончи-ҳудудни географик ўрни , уни катталиги, чегараларини шакли, чегарадаги (қўшни, ёнма-ён) ҳудудларни кўрсатиш даражаси киради. Иккинчи  гуруҳга яратиладиган харитани тавсифлайдиган, чунончи ундан фойдаланиш усуллари ва шароитларини белгилайдиган омиллар киради. Ушбу гуруҳга харитани белгиланган мақсади ва тайёрланиш соҳаси, масштаби ва мазмуни; харита бўйича ечиладиган вазифалар ва уларни ечиш учун харита аниқлигига қўйиладиган талаблар; харитани фойдаланиш (стол устида, деворий) ва картографик информацияни тахлил қилиш усулларини; харита билан ишлаш шароитлари (алоҳида, бошқалар билан уйғун бирликда елимлаб уланган ҳолда) ва бошқа шу каби омиллар киритилади. Учинчи гуруҳга картографик проекцияни тавсифлайдиган омилларни, чунончи проекциядаги хатоликлар характери, узунликлар, бурчаклар ва майдонлар хатолигини максимал миқдорлари, уларни тақсимланиш характери; ҳудудларни шаклларини тўғри кўрсатиш даражаси; қутбларни тасвирланиш характери; тўрни ўртадаги меридиан ва экваторга нисбатан симметриклик шартлари, уларни тасвирлаш шартлари (экваторни ўртадаги меридиан ва қутбларга нисбатан тасвирлаш, агар улар чизиқлар билан тасвирланса); тасвирни кўз билан идрок қилиш шартлари ва бошқалар киради.
Хариталарга проекция танлашда қўлланма (дастур) қилиб хатоликларни тақсимланиш хусусиятлари ва тасвирланаётган ҳудудни ташқи қиёфаси (контури), шунингдек ўлчами олинади. У ёки бу харита учун картографик проекция танлашда нол хатоликдаги нуқта ёки чизиқларни тасвирланаётган ҳудудни ўртасига жойлаштирилади. Африка материгини тасвирлаётганда кўндаланг азимутал проекция қўлланилади, текислик материк марказида экватордаги нуқтада Ер эллипсоиди ёки шарига уринма бўлади. Ярим шарлар харитасини тузишда ҳам худди шундай қилинади. Биз биламизки, хариталарда Ер эгрилиги туфайли бўладиган хатолик, унда тасвирланаётган ҳудуд қанча катта бўлса у ҳам шунча катта бўлади. Майда масштабли ўқув хариталарида ўлчаш ишларини олиб бораётганда одатда катта аниқлик талаб этилмайди. Шунинг учун алоҳида давлатларни хариталарида ёки уларни алоҳида қисмлари тасвирланган хариталарда ўлчаш ишларини олиб бориш мумкин. Материк хариталарида ўлчаш ишларини олиб бораётганда келиб чиқадиган хатоликларни ҳисобга олиш керак. Ярим шарлар ва дунё хариталарида ўлчаш ишларини олиб бориш тавсия этилмайди. 

Мактаб деворий ўқув хариталари ҳар хил проекцияларда тузилади. Масалан, дунё  хариталари учун кўпроқ ЦНИИГАиК (Россия геодезия, аэрофотосъемка ва картография марказий илмий тақиқот институти) проекцияси,  ярим  шарлар ва  материклар хариталари учун кўпроқ Ламбертни азимутал проекцияси қўлланилади. МДҲ  ўқув  хариталари  учун  В.В.Каврайскийни ёки Ф.Н. Красовскийни кесувчи конусли – тенг оралиқли проекцияси қўлланилади. 

ЦНИИГАиК  проекцияси. Бу проекция хатоликлар характери бўйича ихтиёрий. У бирорта ёрдамчи геометрик юзадан фойдаланмасдан координаталар бўйича ясалади. Бош масштаб фақат экваторда сақланади. Ўртадаги меридиан ва барча параллеллар тенг бўлинган бўлади. Харитани шарқий ва ғарбий рамкалари олдида масштаб (бош масштаб билан таққослаганда) 1,5 марта катталашган бўлади. Энг катта хатолик шимолда вужудга келади (Канада, Гренландия ва Россиянинг шимолий қисмлари), масштаб 1,8 тенг, яъни бу районларда узунлик масштаби деярли 2 марта катталашган бўлади. 
Меркаторни тенг бурчакли цилиндрк проекцияси денгиз хариталари учун қўлланилади. Ушбу проекцияда бурчакларни тенглиги сақланади, яъни контурларнинг ташқи кўриниши сақланади. Бунга параллеллар ва меридианлар узунлигини баб-баравар (бир-бирига мос равишда) катталаштириш билан эришилади. Бинобарин, экватордан бошқа барча параллеллар ва меридианлар бўйича масштаблар хусусий бўлади. Барча йўналишлар бўйича улар тенг ва харитани истаган жойида хатоликлар эллипси айланадан иборат бўлади (11-расм).

11-расм. Меркаторни тенг бурчакли нормал цилиндрик проекциясида дунё харитаси.
Меркатор проекциясида майдон жуда катта хатоликка дучор бўлади. Ушбу проекцияда тузилган хариталарда Гренландия майдонига кўра Африкага деярли тенг бўлиб, уни майдони деярли 14 маротаба катталаштирилган.
Меркатор проекциясида картографик тўрларни тузиш ҳисоблашлар асосида амалга оширилади. Экватордан бошлаб масофа истаган параллелгача мураккаб формула бўйича ҳисобланади. 

Шарқий  ва ғарбий шарлар хариталари учун XVIII асрда таклиф этилган Ламбертни кўндаланг азимутал проекцияси асосий ҳисобланади. Хатолик характери бўйича бу проекция тенг юзли, шунинг учун муқим ўзгармас майдонлар масштабига эга, яъни бу харита бўйича алоҳида фигураларни (ҳудудларни) майдонини таққослаш мумкин. (12-расм).

12-расм. Шарқий ва ғарбий ярим шарларнинг кўндаланг азимутал стереографик проекцияда тузилган харитаси

Бурчаклар ва фигураларни қиёфаси (шакли) бу проекцияда анча хатоликка дучор бўлган. Бинобарин, чекка меридианларда бурчаклар хатоси деярли 400 гача боради. Ноль хатоликдаги нуқта ҳар бир ярим шарни марказига тўғри келади.
Материклар хариталари. Материк хариталари Ламбертни қийшиқ азимутал проекциясида тузилади. Хатоликларни характери ва тақсимланиши Ламбертни кўндаланг азимутал проекциясига ўхшайди. Лекин, бу ерда ноль хатоликдаги нуқталар ҳар бир алоҳида олинган материкни марказига тўғри келади. Хатолик хусусиятига кўра ушбу проекция тенг майдонлидир. Ноль хатоликдаги нуқтадан узоқлашилган сари барча турдаги хатоликлар ҳамма томонга бир хил ошиб боради, шунинг учун изоколлар айлана шаклида бўлади. Хатоликларни қийматлари эса материкларни катта кичиклигига боғлиқдир (13-расм).

13-расм. Тенг майдонли қийшиқ азимутал проекцияда (Ламбертни) картографик тўр бурчак изоколлари билан.

Арктика ва  Антарктида хариталари учун Постелни тенг оралиққи проекцияси деб юритиладиган ихтиёрий нормал азимутал проекция қўлланилади. Бу проекцияда уриниш нуқтаси-қутб, бу нол хатоликдаги нуқта ҳамдир. Постел проекциясида узунликлар масштаби меридианлар бўйича сақланади. Чунки (негаки) Арктика ва Антарктика 600 шимолий  ва жанубий кенгликлардаги параллеллардан жануброқда жойлашганлар, демак узунликлар, майдонлар ва шакллар хатолиги унча катта эмас.

МДҲ  хариталари – асосан конусли проекцияларда тузилади. Бунда кўпроқ каврайскийнинг тенг оралиқли конусли проекцияси қўлланилади. Хатоликлар характерига кўра Каврайский проекцияси ихтиёрийдир. Бу проекцияда узунликлар масштаби уринма параллел бўйича ва барча меридианлар бўйича сақланади. Энг катта хатоликлар Франц-иосиф ери ва шимолий ер оролларини шимолига тўғри келади (14-расм). 

14-расм. Каврайскийнинг тенг оралиқли конусли проекциясида картографик тўр

Каврайский проекциясида 1949 йили СССРни 1:2 500 000 масштабли Гипсометрик харитаси нашр қилинган. Каврайский проекциясини бир тури-Красовский проекцияси, у ҳам, шунингдек кесувчи конусли тенг оралиқни проекция бўлиб, кесувчи параллеллари тахминан 400ва 730 301 шимолий кенгликлар орасига тўғри келади. Бу проекцияда узунликларни ва майдонларни хусусий масштаби бош масштабдан кам фарқ қилади. Шунинг учун Красовский проекциясида тузилган харита бўйича, мактаб амалиётида хохлаган картометрик ишларни бажариш мумкин (15-расм). 

15расм. Красовскийнинг тенг оралиқли конусли проекциясида картографик тўр

Ўзбекистон хариталари тўғри тенг бурчакли ва тўғри тенг оралиқли конусли проекцияларда тузилади. 1:2 500 000 масштабли “Ўрта Осиё ва Қозоғистон” ўқув табиий харитаси (2006 й.) тўғри тенг оралиқли конусли проекцияда тузилган.

Цилиндирик проекциялар – экваторга нисбатан симметрик ёки унга яқин жойлашган, шунингдек узоқлик бўйича чўзилган ҳудудлар учун; конусли проекциялар – ўрта кенгликларда жойлашган ҳудудлар учун; азимутал проекциялар-қутбий ўлкаларни тасвирлаш учун; кўндаланг ва қийшиқ  цилиндрик проекциялар – меридианлар бўйлаб чўзилган ҳудудлар учун; кўндаланг  ва қийшиқ азимутал проекциялар – қиёфаси айланага яқин ҳудудларни кўрсатиш учун қўлланилади.

Ўлчаш мақсадлари учун мўлжалланган хариталар кўпроқ тенг бурчакли проекцияларда (денгиз, авиация, йўл хариталари) ясалади. Таққослаш ёки майдонларни ўлчаш зарурати бўлганда тенг юзли проекциялар қўлланилади. Катта ҳудудларни тасвирлайдиган обзор хариталарни яратишда,кўпинча кўп ҳолларда энг қулай бўлган ихтиёрий проекциялардан фойдаланилади.

Барча топографик ва обзор-топографик хариталар тенг бурчакли кўндаланг цилиндрик проекцияда тузилади. Бу проекцияни немис олими К.Ф.Гаусс (1777–1855) назарий жиҳатдан асослаган бўлса, яна бир немис олими. Л.Крюгер (1857–1923) эса уни ҳисоблаш формулаларини ишлаб чиққан. Шунинг учун ҳам у Гаусс-Крюгер  проекцияси дейилади, бир-бирига ўхшаш тарзда тасвирланганидан у тенг бурчакли ёки конформ (ўхшаш) проекция дейилади.

2.5. Координата тўрлари. Масштаблар. Кўп варақли хариталарни разграфкаси ва номенклатураси. Компоновка
Харита модел сифатида объектларни фазовий ўрнини танланган координата системасида қайд этади. Шунинг учун харитада кордината тўри кўрсатилаган бўлиши керак. Координата тўрсиз тузилган харита, худди ҳисоб олиш шкаласи бўлмаган термометрга ўхшайди. Географик хариталарни тузишда географик координаталар системасидан фойдаланилади. Улар Ер юзасидаги объект ва нуқталарни ер эллипсоиди юзасига нисбатан кўрсатади. Харитани тайёрлаётганда бу тўр картографик тасвирни ҳосил қилиш учун синч (қобирға, склет) вазифасини бажаради. Харитадан фойдаланаётганда эса у ер эллипсоидидаги нуқталарни координаталарини аниқлашга, харитага нуқталарни уларни координаталари бўйича туширишга, чизиқлар йўналишини дунё томонларига нисбатан ўлчашга, харитани истаган жойида масштабларни ва хатоликларни ҳисоблаб чиқаришга имкон беради. 

Энг кўп тарқалган тўрлар қаторига, майда масштабли хариталарда асосий ҳисобланган меридиан ва параллел чизиқларининг ўзаро кесишишидан ҳосил бўлган-картографик тўр киради. Картографик тўрни қиммати меридиан ва параллелларни чуқур географик маъноси билан боғлиқдир. Меридианлар шимол ва жануб, параллеллар эса ғарб-шарқ йўналишларига мос келади. Жойда аниқланилиши мумкин бўлган бу йўналишлар билан далада харита билан ишлаётганда ориентирлаш учун фойдаланилади. Картографик тўрни бундай хусусияти топографик хариталар учун ҳам аҳамиятлидир.

Майда масштабли хариталарда картографик тўр кенг географик ориентирлаш учун восита, хар хил умумлаштириш ва хулосалар учун асос бўлади. Ниҳоят, пунктларни узоқлик фарқи уларнинг вақт фарқларини ифода этади.

Картографик тўрларда параллелларнинг ҳисоби ҳар доим экватордан бошлаб олиб борилади. 1884 йилги ҳалқаро келишувга мувофиқ Англияни энг қадимги астрономик обсерваториясидан ўтган Гринвич меридиани бош меридиан деб қабул қилинган. Хариталарда меридиан ва параллелларни (картографик тўрни) биринчи бўлиб Эратосфен чизган. 

Жойда (Ер юзасида) нуқталар орасидаги ўлчанган масофалар узунлигини горизантал проекцияларни қоғозда кичрайтирилиш даражасига масштаб дейилади. Масштабни сон, сўз ва чизиқ билан ифодалаш мумкин. Масштабнинг кичрайтирилиш даражасига қараб масштабнинг йирик ёки майдалиги аниқланади. Обзор хариталар 1:1 000 000 ва ундан майда масштабларда тузилади. Хариталар масштабига кўра йирик (1:10 000 дан 1:100 000 гача), ўрта (1:200 000 дан 1:1 000 000 гача) ва майда (1:1 000 000 ва ундан майда) масштабли хариталарга бўлинади.
Метрик ўлчовлар системаси қабул қилинган мамлакатларда 1-жадвалда кўрсатилган масштаблар ишлатилади.

1-жадвал.

Метрик ўлчовлар системасида хариталарни масштаби

	Харитани сонли масштаби
	Харитани 
номи
	Харитадаги 1 см. оралиққа жойда тўғри келадиган масофа
	Харитадаги 1 см2 юзага жойда тўғри келадиган майдон
	Жойдаги 1 км масофага харитада тўғри келадиган оралиқ

	1:5 000
	беш мингли
	50 м.
	0,0025 км2 ( 0,25 га
	20 см.

	1:10 000
	ўн мингли
	100 м.
	0,010 км2 ( 1 га
	10 см.

	1:25 000
	йигирма беш мингли
	250 м.
	0,0625 км2 ( 6,25 га
	4 см.

	1:50 000
	эллик мингли
	500 м.
	0,25 км2 ( 25 га
	2 см.

	1:100 000
	юз мингли
	1 км.
	1,0 км2 ( 100 га
	1 см.

	1:200 000
	иккиюз мингли
	2 км.
	4,0 км2 ( 400 га
	5 мм.

	1:300 000
	учюз мингли
	3 км.
	9,0 км2 ( 900 га
	3,3 мм.

	1:500 000
	бешюз мингли
	5 км.
	25,0 км2 ( 2500 га
	2 мм.

	1:1 000 000
	бир миллионли
	10 км.
	100,0 км2 ( 10 000 га
	1 мм.



Катта ўлчамдаги (размердаги) хариталар кўп варақларда алоҳида-алоҳида тайёрланади. Харитани варақларга бўлиш системасига разграфка ва уларни  маълум система (тартиб) бўйича белгиланишига номенклатура дейилади. 

Топографик хариталар варақларининг разграфкаси ва номенклатураси 1:1 000 000 масштабдаги халқаро хаританинг разграфкасига ва номеклатурасига асосланган. Халқаро номенклатура системаси 1909 йилда Лондон ва 1913 йилда Париж шаҳарларида ўтказилган Ҳалқаро географик конгрессларда қабул қилинган. Топографик хариталарни варақларга бўлиш ва белгилаш системаси топография курсидан маълум.
Харита (лар)да тасвирланадиган ҳудудни чегарасини аниқлаш ва уни харита рамкаларига нисбатан жойлаштириш, рамканинг ичида ва ундан ташқарида хаританинг номини, масштабини, легендасини, ҳар хил қўшимча кесма хариталарни ва бошқа шунга ўхшаш маълумотларни мақсадга мувофиқ жойлаштиришга компоновка
 дейилади.
Харита тузиш жараёнида компоновка масъул картографик вазифалар қаторига киради. Компоновкани ишлаб чиқиш вақтида қатор техник шароитлар ҳисобга олинади (масалан, хариталарни нашр қилиш учун ишлатиладиган қоғозни стандарт катталиги, тасвирланаётган ҳудудни шакли (конфигурацияси) ва уни рамка ичидаги ориентировкаси, эстетик тарафларни, айниқса харитадан фойдаланиш вақтидаги қулайликларни ва б.) Хариталарнинг компоновкаси ушбу харитани тузиш учун танланган проекция, масштаб ва хаританинг формати билан чамбарчас боғлиқдир. Ҳудуднинг шаклидан келиб чиқиб харитани номини, легендасини, масштабини ва бошқа ёрдамчи ва қўшимча маълумотларни рамка ичида ва ундан ташқарида мақсадга мувофиқ жойлаштириш учун жой танланади (16-расм). Ҳар хил макет компоновкалардан намуналар 16-расмда келтирилган. Компоновка учун, “етти марта ўлчаб, бир марта кес” деган мақол жуда ҳаққонийдир.

16-расм. Макет компоновкалардан намуналар:

а- хаританинг номини, масштабини, легендасини ва бошқа маълумотларни харита рамкалари ичида жойлаштириш; б- харита номини, масштабини ва бошқа маълумотларни харита рамкасидан ташқарида жойлаштириш; в- харитасини тузилаётган ҳудудни туртиб чиққан жойларини харита рамкаларини узиб чиқариб жойлаштириш; г- кесма (врезка) харитани жойлаштириш

Таянч тушунчалар

Картографик проекция, масштаб, бош ва хусусий масштаб, геодезик асос, компоновка ва разграфка системаси, узунликлар хатоси, бурчаклар хатоси, майдонлар хатолиги, шакл хатолиги, изоколлар, номенклатура, азимутал, цилиндрик ва конусли проекциялар, глобус, тенг бурчакли, тенг майдонли ва ихтиёрий проекциялар.
Иккинчи мавзу бўйича тест топшириқларидан намуналар

	1. Сферик (эгри) юзани текисликка туширганда бу юзанинг харитадаги тасвирида қайси хил хатоликлар рўй беради?

	А. Узунликлар хатоси, бурчаклар хатоси, майдонлар хатолиги ва шакл хатолиги

	В. Бурчак хатолиги, майдон хатолиги, юза хатолиги, шакл хатолиги

	С. Бурчак хатолиги, майдон хатолиги, шакл хатолиги, оралиқ хатолиги

	Д. Бурчак хатолиги, майдон хатолиги, масофа хатолиги, шакл хатолиги

	Е. Бурчак хатолиги, майдон хатолиги, шакл хатолиги, тасвир хатолиги

	2. Топографик  ва обзор-топографик хариталар қайси проекцияларда тузилади?

	А. Кўндаланг ва қийшиқ азимутал проекцияларда

	В. Кўндаланг ва қийшиқ конусли проекцияларда

	С. Кўндаланг ва қийшиқ цилиндрик проекцияларда

	Д. Тенг бурчакли кўндаланг цилиндрик проекцияларда

	Е. Тенг майдонли кўндаланг цилиндрик проекцияларда

	3. Ўзбекистон хариталари қайси проекцияларда тузилади?

	А. Тўғри тенг майдонли ва тўғри тенг бурчакли проекцияларда

	В. Тўғри тенг бурчакли ва тўғри тенг оралиқли конусли проекцияларда

	С. Тўғри тенг юзали ва тўғри тенг оралиқли конусли проекцияларда

	Д. Тўғри тенг бурчакли ва тўғри конусли проекцияларда

	Е. Тўғри тенг майдонли ва тенг бурчакли проекцияларда

	4. Изоколлар нима?         

	А. Хариталарда бир хил мутлоқ баландликка эга бўлган нуқталарни туташтирувчи чизиқлар

	В. Хариталарда бир хил (тенг) бурчак хатолигига эга бўлган нуқталарни туташтирувчи чизиқлар

	С. Хариталарда бир хил шакл хатолигига эга бўлган нуқталарни туташтирувчи чизиқлар

	Д. Хариталарда бир хил (тенг) майдон хатолигига эга бўлган нуқталарни туташтирувчи чизиқлар

	Е. Картографик проекциядаги бир хил (тенг) хатоликлардаги (узунликлар, майдонлар, бурчаклар ёки шакллар хатолиги) чизиқлар

	5. Картографик тасвир қайси асосга қурилади?

	А. Геометрик асосга

	В. Картографик  асосга

	С. Математик асосга

	Д. Геодезик асосга

	Е. Географик асосга


Адабиётлар

1. Асомов М., Мирзалиев Т. Топография асослари ва картография. –Т.: “Ўқитувчи”, 1985, 81-98 б.

2. Берлянт А.М. Карта-второй язык географии: (Очерки о картографии). Кн. для учителя. –М.: Просвещение, 1985, с. 20-41. 
3. Мирзалиев Т. Картография. –Т.: “Университет”, 2002, 49-77 б.

4.Салищев К.А. Картография. –М.: Высшая школа, 1982, с. 17-44. 

5. Салищев К.А. Картоведение. –М.: Изд-во МГУ. 1990, с. 22-51.
6. Справочник по картографии. –М.: Изд-во «Недра», 1988, с. 40-12.
7. Эгамбердиев А. Картография. –Т.: 2000, 9-18 б.

Назарий билим ва амалий кўникмаларни мустаҳкамлаш 
ва назорат учун саволлар
1. Географик харитани математик асос элементларини асосий вазифаси нимадан иборат?

2. Картографик проекцияга таъриф беринг, глобус билан харитани фарқини кўрсатинг. Эллипсоид юзасидан текисликка ўтганда вужудга келадиган хатоликларни шарҳлаб беринг.
3. Картографик проекциялар қандай белгиларга кўра таснифланади?
4. Тенг бурчакли, тенг юзли ва ихтиёрий проекцияларни моҳияти ва хусусиятларини тавсифлаб беринг.
5. Изокол нима? Одатда харитани қайси қисмида хатолик энг кўп ва қайси қисмида энг кам бўлади?

6. Цилиндрик, конусли ва зимутал проекцияларда картографик тўрни хусусиятларини кўрсатинг, уларни фарқини шарҳланг?

7. Харитага проекция танлаш қайси гуруҳ омилларга боғлиқлигини айтинг ва уларни изоҳлаб беринг.

8. Дунё, ярим шарлар, материклар, МДҲ, Ўрта Осиё ва Қозоғистон ҳамда Ўзбекистон ўқув хариталари учун кўпроқ қўлланиладиган проекцияларни айтинг ва уларни хусусиятлари изоҳланг.

9. Топографик ва обзор топографик хариталар қайси проекцияда тузилади?
10. Компоновка нима? Мисоллар билан тушунтиринг.

Учинчи мавзу. КАРТОГРАФИК  БЕЛГИЛАР  ВА  КАРТОГРАФИК ТАСВИРЛАШ  УСУЛЛАРИ.

Маъруза режаси: 

3.1. Картографик белгилар, уларни функциялари. Белгиларни турлари ва уларни дифференциациялаштириш.

3.2. Белгилар усули.

3.3. Чизиқли белгилар усули.

3.4. Изолиниялар (тенг чизиқлар) усули.

3.5. Сифатли фон (ранг) усули.

3.6. Миқдорли фон (ранг) усули.

3.7. Маълум жойга таалуқли диаграммалар усули.

3.8. Нуқталар усули.

3.9. Ареаллар усули.

3.10. Ҳаракатдаги белгилар усули.

3.11. Картодиаграммалар усули.

3.12. Картограммалар усули.

Таълим-тарбиявий вазифалари - талабаларни хариталарни шартли белгилари ҳақидаги билимларини кенгайтириш ва мустаҳкамлаш; географик (мавзули, махсус ва бошқа) хариталарда объектларни тасвирлаш усуллари ҳақидаги тушунчаларини ривожлантириш; хар бир картографик тасвирлаш усулини таърифи, хусусиятлари, қўлланилиши, шунингдек, бошқа усуллардан фарқи ҳақидаги билимларини мустаҳкамлаш, кенгайтириш ва умумлаштириш, шунингдек бу усулларни амалда қўллаш бўйича уларда зарур амалий тажриба ва кўникмалар ҳосил қилиш.

Жиҳозлар: Хар хил мавзудаги ўқув ва илмий-маълумотнома деворий хариталар, атласлар, жадваллар ва бошқа ушбу мавзуга оид кўргазмали қуроллар. 

3.1. Картографик белгилар, уларни функциялари. Белгиларни турлари ва уларни дифференциациялаштириш
Хариталарда ҳар хил объект (предмет, ҳодиса, жараён ва ҳ.к.) ларни ва уларни сифат ва миқдор тавсифларини ифодалаш учун қўлланиладиган график символларга картографик шартли белгилар дейилади. Бу белгилар мумкин қадар содда, кўп жой эгалламайдиган ва шу билан бирга бир-бирларидан аниқ ажралиб турадиган ва осон чизиладиган ҳамда ўқиладиган бўлишлари керак.

Алоҳида объектларни картографик белгилари иккита асосий функцияни бажаради: биринчидан – объектларни турини кўрсатади (қудуқ, шоссе, ботқоқлик ва б.) ва уларни айрим миқдор ва (ёки) сифат тавсифларини (масалан, қудуқдан маълум вақтда олинадиган сув миқдорини, шоссе қатнов қисмининг эни ва устига ётқизилган материалнинг тури, ботқоқнинг юриб ўтишга яроқлиги;   иккинчидан – объектни фазовий ҳолатини аниқлайди, ушбу объектларнинг планли ўлчамларини ва шаклларини, ёки, қисқаси уларни «фазосини» моделлаштиради. Кўпинча белгилар ҳодисани вақт мобайнида ўзгаришини (шаҳарларни ўсиши, дарёларни тошишини ва ҳ.к.), кўчиб юришини (экспедицияларни маршурутини, циклонларнинг траекториясини) ва бошқа жараёнларни акс эттиради.

Хариталарда белгиларнинг ҳаммаси жамулжам бўлиб анча кенг функцияларни бажарадилар. Улар объектларни ўзаро уйғунлигини ва алоқадорлигини кўрсатади, ҳодисаларни фазовий образларини шакллантирадилар, уларни жойланишидаги қонуниятларни ва хусусиятларини аниқлаш имконини берадилар. Натижада харитани алоҳида белгиларда мужассамлашган информациялар йиғиндисидан ортиқ бўлган янги билимлар беради. Бундан ташқари белгиларни гуруҳларга ажратиш ҳодисаларни ҳолати, дифференциацияси, ўзаро бир-бирига таъсири ва вақт мобайнида ўзгаришини фазовий тавсифлаш учун кенг имконият очади.

Қадимги хариталарда воқеа ва ҳодисалар перспектив суратлар билан кўрсатилган. Бундай суратли расмлар алоҳида изоҳларсиз ҳам тушунарли бўлган (17-расм). 

17-расм. Жойни перспектив тасвирлаш (Селезия харитасини бир қисми, Мартин Хельвиг, 1561й)

Дастлабки вақтларда алоҳида объектларни суратлари индивидуал бўлган. Масалан, шаҳарларни планида диққатга сазовор биноларни архитектурасини акс эттиришга ҳаракат қилганлар. Кейинчалик перспектив суратлар, айниқса майда масштабли хариталарда, ўзларини индивидуаллилигини йўқота бошлаганлар ва улар ўхшаш объектлар учун умумий қилиб бажариладиган бўлдилар. Масалан, алоҳида гуруҳ манзилгоҳлар (қишлоқлар, посёлкалар, шаҳарлар, қалъалар ва ш.к.) учун ўзларининг алоҳила қабул қилинган перспектив белгиларидан фойдаланиладиган бўлинди. Мана шу факт индивидуал тавсифлардан турдош тушунчаларга ўтиш картографик белгиларни киритилишини англатди, қайсики уларни тушунмоқлик учун уларни изоҳлаб (шарҳлаб) бериш зарурати туғилди.

Тахминан XVIII асрни ўрталаридан бошлаб, хариталар масофалар ва майдонларни аниқ ўлчаш учун қўлланила бошлагандан кейин, шунингдек армия эҳтиёжлари учун аҳоли пунктларини, ўрмонларнинг ва бошқа шу каби объектларнинг кўринишини (контурини) аниқ тасвирлаш зарурати туғилганидан бошлаб перспектив белгилар ўзларини ўрнини предметларни аниқ планли тасвирларига бўшатиб берадиган бўлдилар.

Харитада объектларни планли геометрик хусусиятларини бериш нуқтаи назаридан келиб чиқиб, картографик шартли белгилар ўз хусусиятлари ва вазифаларига кўра масштабсиз,  майдонли (контурли) ва  чизиқли  шартли белгиларга  бўлинади.

Масштабсиз шартли белгилар билан контурларини харита масштабида кўрсатиш мумкин бўлмаган объектлар тасвирланади. Масалан, алоҳида турган, ориентир аҳамиятига эга бўлган дарахтлар, булоқ, қудуқ, тегирмон, завод ва фабрикалар, нефт ва газ вишкалари, ёдгорликлар ва бошқа шу каби объектлар масштабсиз шартли белгилар билан кўрсатилади. Бунда объектларни ташқи кўриниши (қиёфаси) сақланмайди. Объектнинг жойдаги ўрни эса, одатда шартли белгининг марказига ёки тагига тўғри келади.
18-расм. Топографик хариталарнинг айрим масштабсиз, чизиқли ва майдонли шартли белгилари:

[image: image28.jpg]00DS®ORDS
SIOOETEIAC IO
000856900
DoDEEHUNXOE
BEONREENRIE
QAOOOSDHOS
3 065606004
L 2ot A S



1- давлат геодезик шахобчаларининг пунктлари; 2- радиомачталар, телевизион мачталар; 3- бензоколонкалар; 4- нефть ва газ вишкалари; 5- метеорологик станциялар; 6- ҳайкаллар, монументлар; 7- давлат чегаралари; 8- давлат қўриқхоналарининг чегаралари; 9- яхшиланган шоссе; 10- металл ва темирбетон асосли электр узатиш линиялари; 11- ер остидан ўтказилган қувурлар; 12- дарё ва сойлар; 13- тиконли туташ бутазорлар; 14- туташ саксовулзорлар; 15- сочилган холдаги тошлар ва шағалли ерлар; 16- ўтиб бўладиган шўрхок ерлар; 17- барханлар билан қумлоқ ерлар; 18- моҳли ботқоқлик
Майдонли шартли белгилар билан харита масштабида контурини сақлаб қолиш мумкин бўлган объектлар тасвирланади. Масалан, ўрмон, ботқоқлик, ўтлоқ, боғ, полиз, кўл ва бошқалар майдонли шартли белгилар билан кўрсатилади. Объектларни ташқи кўриниши (қиёфаси) сақланади. Уларни контурлари турли рангга бўялади ёки бошқа майдонли график воситалар билан тўлдирилади. Ботқоқ ва шўрхок ерларнинг контурлари ичига турли хил штрихлар чизилади. Аввал бу белгилар учун «контурли белгилар» ёки «масштабли белгилар» терминлари қўлланилган.

Чизиқли шартли белгилар билан узунлиги харита масштабида ифодаланадиган ва узунасига давом этган объектлар – дарё, кўл ва денгизларнинг қирғоқ чизиқлари, сиёсий-маъмурий чегаралар, йўллар, телефон ҳамда телеграф линиялари ва бошқа шу каби объектлар тасвирланади. Улар объектларни ўхшашлик белгиларини сақлаб қолади, лекин объектни кенглигини орттириб юборишлари мумкин. Масалан, майда масштабли хариталардаги йўлларни белгилари бунга мисол бўлади.

Белгиларни шакли, катта кичиклиги ранги, ориентировкаси, тиниқлиги ва ички структураси (расми) бўйича дифференциациялаштирилади. 

19-расм. Белгиларни бир-биридан фарқлаш:
а- шакли бўйича; б- катта-кичиклиги бўйича; в- ориентировкаси бўйича; г- рангини оч-тўқлиги (тиниқлиги) бўйича; д- ички структураси бўйича

20-расм. Чизиқли белгиларни бир-биридан фарқлаш:

а- кенглиги бўйича; б- расми (структураси) бўйича; в- рангини оч-тўқлиги (тиниқлиги) бўйича

21-расм. Майдонли белгиларни бир-биридан фарқлаш:

а- рангини оч-тўқлиги (тиниқлиги) бўйича; б- структураси бўйича; в- тўлдирадиган белгиларни расми бўйича; г- штриховкаларнинг ориентировкаси бўйича

Картографик белгиларни ўрганишда таҳлил қилишда, такомиллаштиришда ва янгиларини ишлаб чиқишда уларни картографик тасвирлаш усуллари бўйича фарқлаш қулай. Чунки улар харитага олинаётган ҳодисаларни жойланиш характерини ва моҳиятини ҳисобга олади. Фойдаланилаётган ва фойдаланиши мумкин бўлган картографик белгиларни беҳад кўплигига қарамасдан картографик тасвирлаш усулларининг сони унчалик кўп эмас.

Асосий усуллар бўлиб қуйидагилар ҳисобланади: белгилар, чизиқли белгилар, изолиниялар (тенг чизиқлар), сифатли ва миқдорли фонлар (ранглар), маълум жойга таалуқли диаграммалар, нуқталар, ареаллар, ҳаракатдаги белгилар (векторлар), картодиаграммалар ва картограммалар. Хариталардаги ёзувлар ҳам картографик белгилар ролини бажариши мумкин.

3.2. Белгилар усули.

Белгилар алоҳида тасвирлаш усули сифатида харита масштабида ифодаланмайдиган ёки картографик белгига қараганда кам (кичик) майдонни эгаллайдиган объектларни ўрнашган жойини кўрсатиш учун ва умуман аниқ (конкрет) пунктларга жойлаштирилган ҳодисаларни тасвирлаб бериш учун қўлланилади. Масалан, топографик хариталарда белгилар билан жойдаги предметлар; километр ва йўл кўрсаткичлари, якка ўсган ориентир аҳамиятига эга бўлган дарахт (лар), радиомачталар ва ҳоказо. Майда масштабли мавзули ва умумгеографик хариталарда белгилар объектларни ўрнашган жойини ва турини кўрсатишдан ташқари кўпинча бошқа функцияларни ҳам бажаради. Масалан, объектни миқдор кўрсаткичларини (катта-кичиклигини), аҳамиятини, уни вақт мобайнида ўзгаришини ва ҳоказоларни тавсифлайди. Масалан, аҳоли пункти белгиси шу пунктдаги аҳоли жойланиш типини (шаҳар, шаҳар типидаги посёлка, қишлоқ), аҳоли сонини, шунингдек ушбу пунктни маъмурий аҳамиятини кўрсатиши мумкин. Шунингдек, белгиларни саноат ва қишлоқ хўжалик корхоналарини, фойдали қазилма конларини тасвирлаш учун ҳам қўллаш мумкин. Ўзининг шаклига кўра улар учта турга-геометрик, харфли ва кўргазмали белгиларга бўлинади. 

22-расм. Белгилар усули ва уларнинг турлари:

а- геометрик; б- харфли; в- бадиий (символик); г- структурали; д- алохида-алохида ажратиб берилган; е- ўсиб борадиган белгилар

Геометрик белгилар айлана (доира), квадрат, учбурчак, ромб, тўртбурчак ва бошқа шу каби геометрик шаклларга эга бўлади. (22-расм, а). Улар чизиш учун қулай, оддий, легенда бўйича яхши таниб олинади, нисбатан кам жойни эгаллайди, объектни жойлашган ўрнини аниқ кўрсатади, ўлчами бўйича осон таққосланади. Элементар геометрик фигураларни сони унчалик кўп эмас, лекин белгилар учун хар хил ранглардан фойдаланиб ва уларни ички расмларини кўринишини ўзгартириб уларни сонини кўпайтириш мумкин (23-расм).
23-расм. Ички структураси бўйича фарқланадиган энг оддий геометрик белгилар (Э.Арнбергер бўйича)

Ҳарфли белгилар – бу тасвирланаётган объект ёки ҳодиса номини битта ёки иккита бошланғич ҳарфларидир (22-расм, б). Масалан, темир ва фосфор рудалари учун Fe ва P. Ҳарфли белгиларни қўллаш нисбатан чегараланган, чунки улар объектларни аниқ жойлашган ўрнини кўрсатмайди, харитани хар хил харфлар билан тўлдириб ташлайди, ўлчами бўйича ёмон таққосланади. Агар ҳарфлар бирорта геометрик фигурани, масалан, квадратни ичига олиб ёзилган бўлса, уларни ўлчами бўйича бир-бирига таққослаш ва жойлаштириш анча енгил бўлади, бундай ҳолда иккала типдаги белгиларни яхши томонлари уйғунлашади.

Кўргазмали белгилар – расми бўйича тасвирланаётган объектларни эсга солади. Уларни ичида рамзий (символик) ва натуралистикларини (аслига қараб олинган) ажратилади (22-расм, в). Рамзий белгиларни шакли тасвирланаётган объект билан бирорта бир-бирини эслатадиган ўзаро боғланиш борлигини кўрсатади. Масалан, шаҳар планида театр биноси жойлашган ерни маска билан белгилаш ва ҳокозо. Натуралистик белгилар, масалан трактор ишлаб чиқарадиган заводларни кўрсатиш учун тракторни расми (сурати)дан фойдаланилади. Бундай белгилар объектларни таққослаш ва жойлаштириш учун қулай эмас. Лекин улар оммавий нашрларда, масалан тарғибот ва ташвиқот мақсадларида ишланган харита-плакатларда учраб туради. Танланган белгилар узоқдан кўзга ташланиб туриши, тушунарли (ҳаммабоп) ва узоқ масофадан туриб идрок қилинадиган бўлиши керак. Объектларни нисбатларини белгиларни ўлчами (катта-кичиклиги) орқали бериш ҳар хил асосда амалга оширилиши мумкин (22-расм, г,д,е). 

3.3. Чизиқли белгилар усули.

Чизиқли белгилар алоҳида тасвирлаш усули сифатида узунасига давом этган, кенглиги харита масштабида ифодаланмайдиган, чизиқ бўйлаб жойлашган объектларни тасвирлаш учун қўлланилади. Масалан, сувайирғич чизиқлари, сиёсий ва маъмурий чегаралар, йўллар, телефон ва телеграф линиялари, дарё, кўл ва денгизларнинг қирғоқ чизиқлари, фронт чизиқлари ва уларни ҳолатини ўзгариши ва бошқа объектларни асосий йўналишлари (альп бурмаланишини асосий йўналишлари, рельефни скелет чизиқлари ва ҳоказо) тасвирланади (24-расм). 
Объектларни сифат ва миқдор тавсифларни бериш учун одатда чизиқли белгиларни расмидан, рангидан, ички структурасидан айрим ҳолларда кенглигидан фойдаланилади.

24-расм. Чизиқли белгилар усули:

а- вилоят чегаралари; б- темир йўллар;в- дарёлар; г- нефть қувурлари; д- газ қувурлари

3.4. Изолиниялар (тенг чизиқлар) усули 

«Изос» грекча-тенг, бир хил) деган маъноларни англатади.. Изолиниялар деб харитада ҳодисани бирорта миқдор кўрсаткичи асосида бир хил қийматга эга бўлган нуқталар бўйича ўтган ёки уларни бирлаштирувчи эгри чизиққа айтилади. Одатда бу усул билан узлуксиз тарқалган (ёйилган) ва фазода аста-секин ўзгарадиган ҳодисалар тасвирланади. Изолинияларга характерли мисол бўлиб топографик хариталарда рельефни тасвирлашни асосий усули бўлган -горизонталлар ёки изогипслар ҳисобланади (25-расм). 
Харита (лар)да денгиз сатҳидан бир хил мутлоқ баландликда жойлашган нуқталарни бирлаштирувчи эгри чизиқ (лар)га горизонтал(лар) дейилади. 
25-расм. Изолиниялар

160- изолиниялар ва уларнинг ёзувлари

Шунингдек, масалан, изотермалар – бир хил ҳаво ҳароратига эга бўлган нуқталарни туташтирувчи эгри чизиқлар; изобаралар – бир хил ҳаво босимига эга бўлган жойда нуқталарни бирлаштирувчи эгри чизиқлар; изогиеталар – бир хил ёғин-сочин тушадиган ерларни (нуқталарни) туташтирувчи эгри чизиқлар; изобаталар – бир хил чуқурликка эга бўлган ерларни туташтирувчи эгри чизиқлар ва бошқалар. Иқлим хариталарини тузишда изолиниялар асосий усул ҳисобланади. Одатда, тасвирланаётган ҳудудни (акваторияни) чегарасида ҳодиса миқдорини ўзгаришини кўргазмали қилиб тасвирлаш учун изолиниялар орасидаги тилим-тилим жой (ер)лар рангли шкала бўйича бўялади ёки штрихланади.

Айрим ҳолларда хариталарда изолинияларни локал (маълум жойда тўпланган, ўчоқ) ёки бўлиниб-бўлиниб тарқалган (аҳоли зичлиги, ҳудудни ўрмон билан қопланганлиги) ҳодисалар учун ҳам қўлланилади. Ушбу ҳолда улар псевдоизолиниялар дейилади.

3.5. Сифатли фон (ранг) усули.

Бу усул билан харита (лар)да тасвирланаётган ҳудудни чегарасида (акваториясида) тасвирланаётган ҳодисани (объектни) у ёки бу маълум сифат белгиси бўйича (асосида) уни қисмларга бўлиш ва уларни ҳар бирини майдонли график воситалар ёрдамида қоплаш ёки тўлдириш йўли билан ўша ҳодисани сифат фарқлари тасвирланади. Ҳудудни (акваторияни) қисмларга бўлиш тасвирланаётган ҳодисани сифат кўрсаткичлари билан узвий боғланган бўлади. Масалан, тупроқ хариталарида ушбу қисмлар орасидаги чегара қаерда битта тупроқ типи (кичик типи, тури) бошқаси билан алмашинса, ўша ерда ўтказилади (26-расм). Сўнгра битта типдаги қисмлар қабул қилинган рангга бўялади ёки штрихланади. Шунингдек бу усул ҳар хил районлаштириш хариталарида (масалан, табиий-географик, иқтисодий-географик, тупроқ-иқлим ва ҳ.к.), ҳалқлар, геологик, ботаник хариталарда асосий усул сифатида қўлланилади.

Сифатли фоннинг иккита рангли системалари бир-бирини қоплаши мумкин эмас. Лекин фонли гуллашни штриховка билан бирга қўшиш мумкин. 
Шундай қилиб, битта харитада иккита хатто учта сифатли фон системаларини кўрсатиш мумкин. 
26-расм. Сифатли фон (ранг) усули

Текислик тупроқлари: а) Бўз қўнғир чўл; б) Чўл тақир тупроқлари, тақирлар;           

в) Шўрхоклар; г) Қайир (аллювиал)
Масалан, тупроқ хариталарида фонли гуллаш кўпинча тупроқларни генетик бўлинишларини, штриховка эса-уларни механик хусусиятларини (таркибини) кўрсатади. Бу усул бошқа тасвирлаш усуллари билан енгил (осон) уйғунлашади.

3.6. Миқдорли фон (ранг) усули.

Бу усул билан харита (лар)да тасирланаётган ҳудуд чегарасида (акваториясида) тасвирланаётган ҳодисани (объектни) у ёки бу маълум миқдор кўрсаткичи бўйича (асосида) уни қисмларга бўлиш ва уларни хар бирини майдонли график воситалар ёрдамида қоплаш ёки тўлдириш йўли билан ўша ҳодисани миқдор фарқлари тасвирланади.

Ҳудудни (акваторияни) қисмларга бўлиш тасвирланаётган ҳодисани миқдор кўрсаткичлари билан узвий боғланган бўлади. Ушбу қисмлар орасидаги чегаралар акс эттирилаётган ҳодиса билан узвий боғланган белгилар бўйича ўтказилади ва ҳар бир қисм учун у ёки бу рақамли маълумотлар бўйича акс эттирилаётган ҳодисани миқдор тавсифи кўрсатилади.

Шунингдек, бу усул дарё сувларининг оқим модулларини, тупроқлардаги ҳаракатчан азот, фосфор, калий формаларини ва миқдорини тавсифловчи хариталарда ҳам кенг қўлланилади (27-расм). 

27-расм. Миқдорли фон (ранг) усули
Рельефнинг парчаланиш чуқурлиги, м ҳисобида 

Дарёлар ўзанига нисбатан баландликлар

Харитани тахт қилиш сифатли фон усулидагига ўхшайди, лекин шкала поғоналарини гуллаш қалинлиги ёки штриховка кучи (зичлиги) кўрсаткичларни ўсишини акс эттиради. Тахт қилишни бошқа приёмларини (усулларини) ҳам қўллаш мумкин, масалан, миқдорли кўрсаткичларни диаграммали белгилар билан мос участкаларнинг чегарасида жойлаштириш ва хоказо. Бу усул учун шкалани мақсадга мувофиқ танлаш айниқса муҳим. Районлар буёқ ёки штриховка билан ажратилади. 

3.7. Маълум жойга таалуқли диаграммалар усули.

Бу усул маълум нуқталарга тўғри келтирилиб жойлаштирилган диаграммалар, узлуксиз ва чизиқли тарқалган мавсумий ва бошқа даврий ҳодисаларни-уларни ривожланиши, миқдори, давом этиши, қайталаниши ва бошқа дискрет тавсифлаш учун кенг ишлатилади. Одатий мавзулар: ҳароратни йил давомида ўзгариши, ойлар бўйича ёғин -сочин миқдорини тақсимланиши. қор қопламининг динамикаси, дарёларнинг йиллик оқимини ойлар бўйича тақсимланиши, шамолларни йўналиши ва кучи ва ш.к. 

Диаграммаларни жойлаштириш учун нуқталар туташ майдонларни хусусиятларини ўзида энг яхши акс эттирадиган пунктларда, масалан, метеостанцияларда ёки чизиқли объектларни маълум нуқталарида масалан, гидропостларда танланади. Узлуксиз ёки чизиқли тарқалган ҳодисалар учун мўлжалланган, маълум жойга таалуқли диаграммаларни, пунктларга жойлашган ҳодисалар учун қўлланиладиган белгилар усулидан принципиал фарқ қилишини қайд этиш жоиз (28- расм).
28-расм. Маълум жойга таалуқли диаграммалар усули 

Диаграммалар декарт ёки қутбий координата системасида эгри тақсимланиш ёки устинчали диаграммалар кўринишида тузилади. 

3.8. Нуқталар усули.

Бу усул билан харитада ёйилиб (бўлиниб) жойлашган объектлар-(ҳодисалар) тасвирланаётган объектни бир хил миқдор бирликларида белгилайдиган ва уни жойланиши ва тўпланишига мос жойлаштириладиган бир хил ўлчамдаги кўпчилик нуқталар билан тасвирланади. Харитага олишдан олдин нуқтани «оғир» лиги аниқланилади, битта нуқта қайси ўлчамдаги миқдор кўрсаткичига мос келади (масалан, битта нуқта 500 кишига ёки 10 000 гектар шоли экин майдонига тўғри келади). Харитада нуқталарни объектни ёки ҳодисани ҳақиқий жойланишини энг яхши акс эттирадиган қилиб жойлаштирилади. Айрим ҳолларда битта харитада иккита ўлчамдаги нуқта берилади, масалан, йирик нуқта 1000 киши, кичик нуқта эса 100 киши. Нуқталар усули тасвирланаётган ҳудуд чегарасида объект ёки ҳодисани тарқалиши тўғрисида кўргазмали тасаввур беради. Нуқтани «оғир» лиги уни миқдор, ранги эса сифат тавсифини аниқлашга имкон беради. У айниқса контраст (кескин фарқ қилиб) жойлашган ҳодисалар учун самарали усул ҳисобланади. Нуқталар харитага иккита усул билан, яъни географик ва статистик усул билан қўйилади. Географик усулда ҳодисани географик жойланиши (тарқалиши) ҳисобга олинади (29-расм).

29-расм. Нуқталарни ҳаритага қўйиш усуллари: А – статистик, Б – географик.
3.9. Ареаллар усули.

Ареал лотинча-майдон, фазо, макон, бўшлиқ деган маъноларни англатади. Бирорта ҳодисани, масалан ўсимликлар турларини, ҳайвонларни, ҳайдаладиган ерларни ва шу каби тарқалган жойларига ареал дейилади. Жойланиш характери бўйича ҳодиса ўзини ареални чегарасида узлуксиз, яхлит, бутун (масалан, ер юзасини музлаши) ёки тарқоқ (масалан, пахта экиладиган ареал) бўлиши мумкин.

Абсолют ва нисбий ареалларни ажратишади. Ареал чегарасидан ташқарида ўша ҳодиса, масалан ҳайвонларни айрим тури бутунлай бошқа учрамаса, ундай ареал абсолют ареал дейилади. Нисбий ареал анча тор-у ўша ҳодиса тарқалган ҳудудни қоплайди ва ўша ҳудудни ичида ўша ҳодиса маълум хусусиятларга эга бўлади, масалан ҳайвонлар тури (олмахон, крот-ер остида яшайдиган бир турли сут эмизувчи ҳайвон)овлаш учун етарли тарқалиш зичлигига эга бўлади.

Хариталарда ареалларни бериш (кўрсатиш) учун ҳар хил приёмлар (усуллар) ишлатилади (30-расм). 
30-расм. Ареалларни харитада ифодалашни график усуллари

Ареалларни маълум суратли узлуксиз ёки узуқ пунктир чизиқлар билан чегаралаш; ареални бўяш; ареални штриховкалаш; ареал чегарасида уни чегарасини бевосита кўрсатмасдан штрихли белгиларни бир текисда жойлаштириш; ареални ёзув билан уни чегарасида ёйиб ёки алоҳида сурат билан кўрсатиш ва ҳ.к. 

Ареалларни тахт қилишни хилма-хил усуллари битта харитада бир неча ареалларни бирга қўшиб тасвирлашга имкон беради. Бу ҳар хил ҳодисаларни ареали бўлиши мумкин (масалан, ҳар хил қишлоқ хўжалик экинлари) битта ҳодисани уни ички фарқларини тавсифловчи (масалан, катта ёки кичик зичлигини) ёки вақт мобайнида ўзгаришини (масалан, Россияда деҳқончиликни шимолий чегарасини кўчиб юриши) ва ҳ.к. Картографик тасвирлашни асосий усули сифатида, ареаллар кўпроқ зоогеографик хариталарни тузишда қўлланилади.

3.10. Ҳаракатдаги белгилар усули.

Ҳаракатдаги белгилар алоҳида тасвирлаш усули сифатида харита (лар)да ҳар хил ҳам табиий ҳам социал-иқтисодий ҳодисаларга тегишли фазовий ўрин алмашинишларни кўрсатиш учун хизмат қилади Масалан, денгиз оқимлари, қушларни кўчиб юриши, саёҳатларни маршрути, аҳоли миграциялари, юк ташишлар ва бошқалар. Кўпинча улардан ҳарбий операцияларни режаси ва боришини кўргазмали тасвирлаш учун ҳам фойдаланилади (31-расм). 
31-расм. Ҳаракатдаги белгилар усули
Океан сувлари юзасидаги оқимлар

	
	иссиқ

	
	совуқ


Мазкур усулни бошқа қўллаш соҳаси-бу ҳар хил алоқаларни акс эттириш-транспорт, иқтисодий, савдо. молиявий, сиёсий, маданий ва ҳ.к. ҳисобланади. Ҳаракатдаги белгилар жойланиш характери бўйича хохлаган ҳодисалар учун қўлланилиши мумкин: нуқталилар учун (масалан кораблнинг ҳаракати); чизиқли (фронтларни кўчиб юриши); майдонли (лавали майдонни. вақтинча оқар сувлар  оқизиб келган ётқизиқларни ёйилмасини), ёйилган (ҳайвонларни миграцияси), улуксиз (ҳаво массаларини қўчиб юриши). Харитани мақсадига ва харитага олинаётган ҳодисани хусусиятига мос ҳолда ҳаракатдаги белгилар ёрдамида ҳаракатланаётган ҳодисани йўлини, ҳаракат усулини, йўналишини ва кўчиб юриш тезлигини, сифатини, қувватини, таркибини кўрсатиш мумкин. График воситалар сифатида стрелкалардан, шунингдек хар хил рангдаги, суратдаги ва кенгликдаги полоса (тилим) лардан фойдаланилади.

3.11. Картодиаграммалар усули.

Харитада бирорта ҳодисани тақсимланишини маълум ҳудудий бўлиниш бирлиги ичида (кўпроқ маъмурий) жойлаштириладиган ва ҳодисани ҳар бир ҳудудий бирлик чегарасида жамланган (якуний. умумий) қийматини (миқдорини) айрим пайтда эса таркибини ёки динамикасини ифодалайдиган диаграммалар ёрдамида (воситасида) тасвирлаш усулига картодиаграмма дейилади. Картодиаграммаларни кўргазмали таққослаш учун, масалан саноат ялпи маҳсулотини уни натурал ёки нарх қиймати ифодасида. майдонларни ўлчамини – ўрмон билан қопланганлик, ҳайдалганлик ва ҳ.к. фойдаланилади (32-расм).
Картодиаграммалар (ва бундан кейин баён этиладиган картограммалар) дан алоҳида тасвирлаш усули сифатида, айниқса социал-иқтисодий мавзудаги хариталарни тузишда айниқса кенг фойдаланилади, чунки кўпчилик статистик (рақамли) маълумотлар алоҳида аҳоли пунктлари ёки объектлар бўйича қайта ишланмайди ва чоп этилмайди, балки, мамлакатни маъмурий бўлинишга мувофиқ (вилоятлар бўйича, районлар бўйича ва ш.к.) ёки бошқа ҳудудий бирликлар бўйича тўпланади ва чоп этилади. Бундай бирликлар бўлиб, масалан ўрмон заҳиралари картодиаграммасида -ўрмон хўжаликлари, балиқ саноат учун – алоҳида денгиз, кўл ёки дарё ҳавзалари ҳисобланади.
32-расм.Картодиаграммалар усули. Ҳайдаладиган ерларнинг майдони, минг га. ҳисобида

Картодиаграммалар (ва картограммалар) статистик маълумотларни маконга жойлаганга ўхшайдику. лекин улар ҳодисани алоҳида ҳудудий бирликларни  ичида қандай жойлашганини кўрсатмайди ва шунга кўра географик нуқтаи назардан такомиллашмаган ҳисобланадилар. Лекин уларни автоматик тез ва осон тузиш уларни режалаштириш ва бошқаришни картографик таъминлашда қўлланилишига янги стимул берди.

Картографияда чизиқли диаграммалар -устунчалар, тилимчалар (тасмачалар) ва ш.к. узунлиги қайсики таққосланаётган катталикларга пропорционал, майдонли диаграммалар – квадратлар, доира (айлана)лар ва ш.к., майдони қайсики таққосланаётган катталикларга пропорционал; хажмли диаграммалар-кублар, шарлар ва ш.к., хажми қайсики таққосланаётган катталикларга пропорционал; кўпроқ фойдаланишга қулай.

Шу билан бир вақтда диаграммали фигуралар структурали бўлиши мумкин, агар, масалан квадратлар, доиралар ва бошқа фигуралар тасвирланаётган ҳодисани таркибига мос қисмларга бўлинса, масалан қишлоқ хўжалик ерларини, ҳайдалган ерларни таркибига мувофиқ, экспорт ва импортни структурасига ва х. к. Структурали диаграммалар учун бошқа-бошқа тузилишлар ҳам ишлатилади, масалан юлдузли диаграммалар, қайсики уларда нурларнинг узунлиги ҳодисаларнинг таркибий қисмларига пропорционал. Бу усул картодиаграммалар воситасида ҳодисаларни вақт мобайнида ўзгаришини ҳам тавсифлашга имкон беради.

3.12. Картограммалар усули.

Харитада бирорти ҳодисани ўртача интенсивлигини маълум ҳудудий бирлик чегарасида (кўпроқ, маъмурий) бу ҳодисани ҳақиқий, географик асосланган районлаштириш билан боғланмаган ҳолда тасвирлашга айтилади. Масалан, картограммалар воситасида вилоятлар ёки районлар бўйича аҳолини ҳар бир кв.км. майдонга тўғри келадиган ўртача зичлигини. қишлоқ хўжалик экинларининг ўртача ҳосилдорлиги, ҳар 100 гектар қишлоқ хўжалигига яроқли ердан қанча гўшт, сут, жун ва бошқа махсулотлар олинишини ва х.к. ларни тасвирласа бўлади.

Картодиаграммалардан фарқ қилиб, картограммаларда нисбий кўрсаткичлардан фойдаланилади. Тасвирни кўргазмалилиги учун ҳар бир ҳудудий бирликни одатда бўяб ёки штрихлаб чиқилади. Агар ранг қўйиқлашиб ёки штриховка зичлашиб борса, интенсивлик ёки миқдор кўрсаткичининг ошиб бориши кузатилади (33-расм). 
Одатда, интенсивлик учун поғонали шкала қўлланилади. Поғонали шкалани интервалларини аниқлаш учун кўпроқ арифметик ва геометрик прогрессиядан фойдаланилади. Агар интенсивлик секин аста унча катта бўлмаган амплитуда билан ўзгарса арифметик прогрессия шкаласи қулай. Лекин у катталиклар катта ва тенг миқдорда (тартибда) фарқ қилса, бундай холларда геометрик прогрессияда тузилган шкалага мурожаат этилади. 
33-расм. Картограммалар усули. Ҳайдаладиган ерларнинг салмоғи, фоиз ҳисобида

Картограммада тасвирланган воқеа ва ҳодисаларни бир-бири билан таққослаш учун шкалалар ёки поғоналар орасидаги миқдорлар бир хил бўлиши керак. Бундай ҳолатда картограммани ўқиш осонлашади ва кўрсаткичларни бевосита таққослаш имконияти ошади. Картограммани тузишда хаританинг мақсади ва уни кимлар учун мўлжалланганлигини эътиборга олинади. Агар харита ўрта мактаб ўқувчилари учун мўлжалланган бўлса поғоналар камроқ 3-5 тадан ошмайди, харита олий ўқув юртлари учун мўлжалланган бўлса поғоналар кўпроқ танланади, бу билан кўрсаткичларнинг аниқлиги ошади. Картограммани афзалликларига уларни тузишни ва қабул қилишни соддалиги киради. Лекин улар ҳодисани ҳудудий бирлик ичидаги интенсивлигидаги фарқларни кўрсатмайди. Улар ҳар бир ҳудудий бирлик чегарасида ҳодисаларни тенг тақсимланиши ва интенсивлик фақат уни чегарасида алмашиниши ҳақида тасаввур хосил қилади. Картограмма воқеа ва ҳодисаларнинг динамикасини ва структурасини кўрсатиши қийин.

Хариталарда камдан-кам ҳолларда бир хил усул ишлатилади. Иккита ёки учта ва ундан кўп усулларни биргаликда қўшиб ишлатиш, муайян хаританинг мақсадига, мазмунига, фойдаланиш усулига ва бошқа сабабларга боғлиқ бўлади.

Таянч тушунчалар:

Масштабсиз, майдонли ва чизиқли шартли белгилар, белгилар усули, чизиқли белгилар усули, изолиниялар усули, сифатли фон усули, миқдорли фон усули, маълум жойга таалуқли диаграммалар усули, нуқталар усули, ареаллар усули, ҳаракатдаги белгилар усули, картодиаграммалар усули, картограммалар усули.
3-мавзу бўйича тест топшириқларидан намуналар
	Чизиқли белгилар усули қандай обьектларни тасвирлаш учун қўлланилади?

	А. Узунасига давом этган, кенглиги харита масштабида ифодаланмайдиган, чизиқ бўйлаб жойлашган обьектларни

	В. Узунасига давом этган, кенглиги харита масштабида ифодаланадиган, чизиқ бўйлаб жойлашган обьектларни

	С. Узунасига давом этган, кенглиги харита масштабида ифодаланмайдиган, майдон бўйлаб жойлашган обьектларни

	Д. Узунасига давом этган кенглиги харита масштабида ўқиладиган, аниқ пунктларга жойлашган обьектларни

	Е. Узунасига давом этган, кенглиги харита масштабида ифодаланадиган, чизиқ бўйлаб тарқоқ жойлашган обьектларни

	Изолиниялар деб нимага айтилади ?

	А. Харитада узунасига давом этган, бир хил (тенг) қийматга эга бўлган обьектларни ифодалайдиган чизиқларга 

	В. Харитада ҳодисани бирорта миқдор кўрсаткичи асосида бир хил қийматга эга бўлган нуқталар бўйича ўтган ёки уларни бирлаштирувчи эгри чизиқларга

	С. Харитада маълум нуқталарга жойлаштирилган, бир хил қийматга эга бўлмаган обьектларни акс эттирувчи чизиқларга 

	Д. Харитада ҳодисани бирорта сифат кўрсаткичи асосида бир хил қийматга эга бўлган нуқталар бўйича ўтган эгри чизиқларга

	Е. Харитада обьектни миқдор кўрсаткичларини ҳамда уни вақт мобайнида ўзгаришини кўрсатадиган эгри чизиқларга

	Белгилар усули билан қандай обьектлар кўрсатилади ?

	А. Харита масштабида майдонини кўрсатиш мумкин бўлган обьектлар

	Б. Харита масштабида ифодаланадиган ёки картографик белгига қараганда катта майдонни эгаллайдиган обьектлар

	С. Харита масштабида ифодаланмайдиган ёки картографик белгига қараганда кичик майдонни эгаллайдиган обьектлар

	Д. Харита масштабида ўқиладиган, тасвирланаётган обьектни бирорта хусусиятини эслатадиган предметлар

	Е. Харита масштабида ҳодисани жойлашган ўрнини, миқдорини, сифатини, вақт мобайнида ўзгаришини, турини кўрсатиш мумкин бўлган обьектлар

	Картографик шартли белгилар деб нимага айтилади ?

	А. Хариталарда хар хил тафсилотларни, ҳодиса ва жараёнларни ифодалаш учун қўлланиладиган график символларга

	Б. Хариталарда хар хил обьектларни ва уларни сифат ва миқдор тавсифларини ифодалаш учун қўлланиладиган график символларга

	С. Хариталарда қўлланиладиган барча шартли белгилар ва изоҳлар тизимига

	Д. Хариталарда қўлланиладиган майдонли, чизиқли масштабли ва масштабсиз шартли белгилар системасига

	Е. Хариталарда хар хил тафсилотларни ва уларни географик жойланишини кўрсатувчи барча график символларга

	Нуқталар харитага одатда нечта усул билан қўйилади ?

	А. Олтита

	Б. Бешта

	С. Тўртта 

	Д. Учта

	Е. Иккита 


Адабиётлар.

1. Асомов М., Мирзалиев Т. Топография асослари ва картография. –Т.: “Ўқитувчи”, 1985, 107-122 б.

2. Берлянт А.М. Карта – второй язык географии: (Очерки о картографии). Кн. для учителя. –М.: Просвещение, 1985, с. 30-38. 
3. Мирзалиев Т. Картография. –Т.: “Университет”, 2002, 78-107 б.

4.Салищев К.А. Картография. –М.: Высшая школа, 1982, с. 45-104. 

5. Салищев К.А. Картоведение. –М.: Изд-во МГУ. 1990, с. 52-102.

6. Справочник по картографии. –М.: Изд-во «Недра», 1988, с. 40-12.
7. Эгамбердиев А. Картография. –Т.: 2000, 19-29 б.

Назарий билим ва амалий кўникмаларни мустаҳкамлаш ва назорат учун саволлар
1. Картографик шартли белгилар, уларни асосий функциялари. Белгиларни турларини ва уларни моҳиятини изоҳланг.

2. Жойлаштирилган белгилар усулини моҳиятини, хусусиятларини ва қўлланишини мисоллар билан шарҳлаб беринг. 

3. Чизиқли белгилар усулини тўлиқ шарҳлаб беринг. 

4.  Изолиниялар усулини тўлиқ шарҳлаб беринг. 

5. Сифатли фон (ранг) усулини тўлиқ шарҳлаб беринг. 

6. Миқдорли фон (ранг) усулини тўлиқ шарҳлаб беринг. 

7. Жойлаштирилган дидграммалар усулини тўлиқ шарҳлаб беринг. 

8. Нуқталар усулини тўлиқ  шарҳлаб беринг. 

9. Ареаллар усулини тўлиқ шарҳлаб беринг.

10.  Ҳаракатдаги белгилар усулини тўлиқ шарҳлаб беринг.

11.  Картодиаграммалар усулини тўлиқ шарҳлаб беринг.

12.  Картограммалар усулини тўлиқ шарҳлаб беринг.

13.  Картодиаграмма усулини белгилар усулидан фарқи нимада? 

14.  Сифатли фон (ранг) ва ареаллар усулини бир-бирига таққосланг. 

15.  Рельефни тасвирлаш усулларига тавсиф беринг. 


Тўртинчи мавзу: Картографик генерализация.

Маъруза режаси: 

Кириш.

4.1. Генерализацияни моҳияти ва омиллари.

4.2. Генерализацияни турлари.

4.3. Генерализацияни аниқлиги ва сифати.

4.4. Ҳар хил жойлашган ҳодисаларни (объектларни) генерализация қилиш.

Хулоса.

Таълим тарбиявий вазифалари – талабаларни картографик генерализацияни моҳияти ва омиллари ҳақидаги билимларини кенгайтириш ва чуқурлаштириш. Картографик генерализацияни асосий принципларини ва турларини, аниқлигини ва сифатини ҳамда ҳар хил ҳолатларда намоён бўлишини ўрганиш, улар ҳақидаги асосий тушунчаларни пишиқ-пухта ўзлаштиришларига кўмаклашиш ва зарур ишлаб чиқариш малакаларини ҳосил қилиш.

Жиҳозлар: ҳар хил масштабли, мақсадли ва мазмунли ўқув деворий хариталари, ўқув ва илмий-маълумотнома атласлар мавзуга оид бошқа расмлар, чизмалар, плакатлар, жадваллар ва ҳ.к.

4.1. Генерализацияни моҳияти ва омиллари.

Бутун борлиқни образли-белгили модели сифатида географик хариталарни энг муҳим хусусияти уларни табиат ва жамият ҳодисаларини истаган катталикдаги ҳудуд, масалан район, вилоят, мамлакат, материк ёки ҳатто тўлиқ Ер шари миқёсида бевосита кўздан кечириш ва ўрганиш имкониятига эгалигидадир. Бу масштабдан фойдаланишга ва харитага туширилаётган ҳодисаларни умумлаштирилган кўринишда беришга асосланган.

«Генерализация» термини французча сўз «generalisation»дан келиб чиққан бўлиб-умумлаштириш. қайсики ўз навбатида лотинча ясама (ҳосила) сўз «generalis» дан келиб чиққан бўлиб, умумий, бош деган маъноларни англатади. Генерализация терминини лингвистик илдизлари уни картографик моҳиятини яхши ифода этади. 

Давлат стандартида картографик генерализацияга қуйидагича таъриф берилган: харитада тасвирланаётган объектларни харитани мақсади ва масштаби ҳамда харитага олинаётган соҳани хусусиятларига мос равишда танлаш (саралаш) ва умумлаштириш    картографик генерализация  дейилади. 

Генерализацияни асосий маъноси-борлиқни харитага олинаётган қисмини ўзига хос бўлган асосий типик томонларини ва характерли хусусиятларини сақлаб қолиб умумлаштириб тасвирлашдир.

Хариталарни геосистемаларни ёки уларни қисмларини (аспектларини) моделлари сифатида тушуниш генерализацияда геосистемаларни етакчи (асосий) элементларини, алоқаларини ва жараёнларини ажратишга, ҳамда анча юқори даражали системаларни акс эттиришга ва абстрактлаштириш натижасида бу системаларни тахлил қилиш учун ортиқча информацияни йўқотиш ва улар тўғрисида янги билимлар олиш учун восита (чора) борлигини кўришга имкон беради.

Генерализацияни таърифини ўзида, уни моҳиятини аниқлайдиган асосий омиллар кўрсатилган, чунончи-харитани мақсади, унинг масштаби ва харитага олинаётган борлиқни (воқеликни) ўзига хос хусусиятлари. Юқоридагиларга яна харитани мавзуини ва харитага олиш объектларини ўрганилганлик даражасини (манбаларни сифатини) қўшиш керак. 

Хариталарни мақсади. Хариталарда фақат уларни мақсадига мос келадиган объектларгина кўрсатилади. Харитани мақсадига жавоб бермайдиган бошқа объектларни тасвирлаш харитани идрок қилишга халақит қилади, у билан ишлашни қийинлаштиради. Масалан, ўқув маъмурий харита аудиторияда (хонада) намойиш этиш учун ишлатиладиган бўлса, у ҳолда унда фақат мазмунни энг муҳим элементлари сақлаб қолинади. қайсики уларни ортиқча деталлаштириб юбормасдан, анча йирик умумлаштириш билан, йириклаштирилган кўринишда тасвирланади. Агар маъмурий харита зарур маълумотнома мақсадида тузилган ва стол устида фойдаланиладиган бўлса, у ҳолда маъмурий бўлиниш, аҳоли пунктлари, алоқа йўллари ҳақида мазкур масштаб учун максимум мумкин бўлган ҳажмдаги информацияга эга бўлиши керак. 

Харитани  масштаби. Генерализацияга масштабни таъсири шунда намоён бўладики, анча йирик тасвирдан майда тасвирга ўтишда тасвирланаётган ҳудудни ўлчамлари қисқаради. (Масалан, ер юзасидаги 1 км2 майдон 1:1 000 масштабли харитада 1 м2, 1: 10 000 масштабда 1 дм2 , 1:100 000 масштабда 1 см2  ва ниҳоят 1:1 000 000 масштабли харитада эса атиги 1 мм2 га тенг бўлади холос). Анча майда масштабда асос қилиб олинган йирик масштабли харитада бўлган ҳамма майда-чуйда деталларни ва тафсилотларни тасвирлаш мумкин эмас, шунинг учун уларни саралаш, умумлаштириш, қолганларини чиқариб ташлаш зарур бўлади. Харитани масштабини қисқариши билан, фазовий қамраб олиш ошади, у ҳам генерализацияга таъсир қилади, йирик масштабли хариталар учун муҳим бўлган объектлар (масалан, махаллий ориентирлар) майда масштабли хариталарда ўз аҳамиятини йўқотади ва шундай экан улар чиқариб ташланиши лозим (34-расм).

34-расм. Масштаб ўзгариши билан аҳоли пунктлаини генерализация қилиш мисолида алоҳида объектларни уларни  жамловчи белгилар билан алмаштириш:

а- алоҳида бинолар (масштаб 1: 10 000); б- кварталлар (масштаб 1: 50 000); в- умумий контур (масштаб 1: 300 000); г-пунсон (масштаб 1: 1 000 000)
Харитани  мавзуи  ва  типи  Харитани мавзуи ва типи харитада қайси элементларни анча муфассал, қайсиларини эса анча сезиларли даражада умумлаштириб тасвирлаш кераклигини белгилайди. Шундай, геологик ёки тупроқ харитасида гидрографик тўрни аниқ тасвирлаш муҳим, лекин йўлларни ва аҳоли пунктларини, кучли генерализация қилиш мумкин, маъмурий чегараларни эса бутунлай тушириб қолдириш мумкин. Лекин, иқтисодий мавзудаги харитада буни тескариси аҳоли пунктларини, алоқа йўлларини ва маъмурий бўлинишни муфассал кўрсатиш зарур. Худди ўша пайтда кема қатнови учун муҳим бўлган дарёларни сақлаб қолиб қолган гидрографик тўрни эса генерализация қилиб кўрсатса бўлади.

Харитага   олинаётган  объектни (ёки   ҳудудни)   хусусиятлари. Ушбу омилни генерализацияга таъсири харитада ўша объектни ёки ҳудудни ўзига хос хусусиятларини акс эттириш, энг характерли элементларни бериш заруратида кўринади. Масалан, қурғоқчил дашт ёки чала чўл районларда ҳамма майда кўлларни кўрсатиш жуда муҳим, баъзан генерализация вақтида уларни ҳатто катталаштириб берилади. Кўл кўп бўлган тундра ландшафтларида кўллардан айримларини тушириб қолдирса ҳам бўлади, аммо бунда ҳудудни серкўллигини сақлаб қолиб уни тўғри акс эттириш керак.

Объектни ўрганилганлиги ҳам генерализацияга таъсир этади. Объект етарли даражада ўрганилганда тасвирлаш максимал даражада муфассал (харитани ушбу масштаби ва мақсади учун) бўлиши мумкин, материал етишмаганда эса у муқаррар анча умумлашган, схематик бўлиб қолади. Бу жиҳатдан қараганда тўлиқ бўлмаган манблар асосида тузилган прогноз ва гипотетик хариталар анча умумлашган бўлади, чунки бунда объект ҳали тўлиқ ўрганилмаган уни тарқалиш қонуниятлари тўғрисида фақат тахминий маълумотлар бўлади.

Генерализация учун хариталарни жиҳозланиши ҳам маълум аҳамият касб этади. Кўп рангли хариталар (бир хил, тенг шароитда) оқ-қора хариталарга қараганда анча кўп миқдордаги белгиларни кўрсатишга имкон беради. Фонли гуллашларни, изолинияларни, белгиларни яхши  танлаб олинса, битта харитада харитани ўқилиши учун алоҳида зиён келтирмасдан олтитагача ўзаро бир бирини қоплайдиган белгиларни бирга қўшиб ишлатиш мумкин. Бир хил рангдаги харитада ёки рангларни набори чегараланган харитада буни қилиш қийин, шундай экан мазмунни умумлаштириш зарур.

4.2. Генерализацияни турлари

Генерализация қилишда сифат тавсифларини умумлаштириш кенг қўлланилади, уларни фарқларини камайтириш, бу ҳар доим классификациялаш белгиларини умумлаштириш билан боғланган бўлади. Масалан, обзор хариталарда ўрмонларни асосий кўпчилигини ташкил этадиган ўрмон дарахтларининг турларини ўрнига, ўрмонларни ягона белгисини беради, геологик хариталарда йирик масштаблардан майда масштабларга ўтишда свита ва ярусларни отделларга қўшиб юбориш билан стратиграфик бўлинишларни умумлаштирилади, сўнгра отделларни системаларга қўшиб юборилади ва ҳ.к. Сифат тавсифларини умумлаштириш харита легендасидаги таксономик бўлинишларни қўшиб юбориш билан бошланади, турлардан родларга ва типларга, алоҳида ҳодисалардан уларни гуруҳига ўтишда ва шунга кўра тасвирланаётган ҳодисани классификациясини генерализация қилиш билан боғланган.
Миқдор тавсифларини умумлаштириш тасвирланаётган ҳодисани миқдор градацияларини (бир босқич ёки ҳолатдан иккинчи босқич ёки ҳолатга ўтишдаги изчиллик)  йириклаштиришда, узлуксиз шкалалардан поғоналиларга ўтишда ёки бир хиллардан бир хил бўлмаганларга ўтишда намоён бўлади. Мисоллар бўлиб. топографик хариталарни генерализация қилишда рельефни кесим баландлигини катталаштириш (орттириш) ёки аҳоли пунктларини яшовчилар сони бўйича гуруҳлашни йириклаштириш хизмат қилиши мумкин (35-расм).

35-расм. Горизонталлар усули билан тасвирланган рельефни генерализация қилиш

а- 1:100 000 масштабдаги бошланғич тасвир; 1:500 000 масштабдаги тасвир; в-1:1 000 000 масштабдаги тасвир
Харитага олинаётган объектларни танлаб олиш (тушириб қолдириш) - бу харитада уни мақсади, мазмуни ва масштаби ҳамда, харитага олинаётган ҳудудни хусусиятлари нуқтаи назаридан муҳим ва зарур бўлган объектларни  қолдириш демакдир. Танлаб олиш сифат ва миқдор тавсифларини умумлаштириш билан узвий боғланган ва легендани янги йириклаштирилган бўлинишларга бўйсиндирилган бўлади. Танлаб олишда иккита миқдорий кўрсаткичлардан яъни ценз ва нормалардан фойдаланилади.

Геометрик қиёфасини (ташқи кўринишини, контурини) соддалаштириш (ўзгартириш, осонлаштириш) тасвирни майда-чуйда деталларидан, контурларни унча катта бўлмаган бурилишларидан воз кечиш, чегараларни тўғрилаш ва ш.к. Шундай, дарёларни ва қирғоқ чизиқларини унча катта бўлмаган эгри-бугри жойларини тўғриланади, горизонталларни эгик, букик жойларини чиқариб юборилади, геологик чегараларни қиёфасини (кўринишини) соддалаштирилади ва ҳ.к. Шу билан бирга, лекин, соддалаштириш юзаки, енгил-елпи бўлмаслиги керак. Норвегиянинг майда масштабли харитасида фиорд қирғоқларини тўғри умумлаштириш қирғоқ қиёфаси суратини механик текислаш эмас, балки Скандинавия ярим ороли қирғоқларининг ҳақиқий қиёфасини акс эттиришдан иборат (36-расм).

36-расм. Норвегия ҳаритасида фиорд қирғоғи

а- 1:300 000 масштабдаги бошланғич тасвир; б- 1:1 000 000 масштабгача кичрайтириш вақтида мақсадга мувофиқ умумлаштириш (қирғоқ характери, тектоник чизиқлар бўйича оролларни ориентировкаси ва илгарги музликларни ҳаракат йўналиши тўғри кўрсатилган); в- унчалик яхши чиқмаган умумлаштириш

Контурларни бирлаштириш – генерализацияни геометрик намоён бўлишининг биттаси ажратиб олинган контурларни груҳлаш билан боғлиқ. Харитада контурлар биринчидан сифат ва миқдор градацияларини умумлаштириш ва легендани бўлинишларини йириклаштириш натижасида, иккинчидан эса, бир қанча майда-чуйда контурларни бир бирига қўшилиб, битта анча йирик контур ҳосил қилиш оқибатида содир бўлади. Шундай, бирорта фойдали қазилма конларини алоҳида, унча катта бўлмаган ареалини генерализация давомида битта ягона ареал қилиб қўшиб юборилиши мумкин.

4.3. Генерализацияни аниқлиги ва сифати.

Генерализацияни аниқлиги ва  сифати иккита жиҳатдан баҳоланади: харитани геометрик аниқлиги нуқтаи назаридан ва харитани мазмунини ишончлилиги томонидан.

Геометрик аниқлик – бу харитадаги алоҳида нуқталарни ва объектларни уларни ҳақиқий ҳолатларига мослик даражасини тавсифловчи миқдорий ўлчов. Геометрик аниқлик харитани жой билан ёки йирик масштабли манбалар билан таққослаганда аниқланилиши мумкин.

Харитани мазмунан ишончлилиги – бу реал борлиқни картографик тасвирини уни асосий, типик хусусиятларини ва объектлар ўртасидаги ўзаро алоқадорлигини ҳисобга олган ҳолда мос келишини сифатли баҳолаш демакдир.

4.4. Ҳар хил жойлашган ҳодисаларни (объектларни) генерализация қилиш.

Пунктларга жойлаштирилган (жойлашган) объектлар уларни сифат ва миқдор тавсифларини цензлар ва танлаб олиш нормаларини қўллаб генерализация қилинади.

Чизиқларга жойлаштирилган (жойлашган) объектлар ҳам генерализация жараёнида цензлар ва нормативларга мос ҳолда танлаб олишни, сифат ва миқдор тавсифларини умумлаштиришни бошидан кечиради. Чизиқли объектларни (элементларни) генерализация қилишни муҳим элементи бўлиб уларни суратларини тўғрилаш ва соддалаштириш. майда-чуйда эгик-букиклардан воз кечиш (сақлаб қолишда ва хатто айрим типик деталларини алоҳида қилиб, бўрттириб кўрсатишда ҳам) ҳисобланади.

Чизиқли объектларни генерализация қилиш ҳар доим уларни кенглигини ҳақиқий ўлчамлари билан таққослаганда бўрттириб (ошириб, кўпайтириб) бериш билан боғлиқ, қайсики иложсиз (муқаррар равишда) геометрик аниқликни бузишга олиб боради.

Майдон узра жойлашган объектлар энг аввало сифат тавсифларини ва миқдор градацияларини йириклаштириш йўли билан генерализация қилинади.

Алоҳида контурларни чиқариб ташлашда, уларни қиёфаларини (ташқи кўринишини) тўғрилаб қўйишда намоён бўладиган генерализацияни геометрик аспектлари ниҳоятда муҳимдир.

Майда контурлар анча йириклари билан қўшиб юборилади, кўпчилик ҳолларда эса ягона ареал контури билан алмаштирилади. Агар ҳодиса харитада изолиниялар ёрдамида кўрсатилган бўлса, у ҳолда кесим баландлиги катталаштирилади, изолиниялар суратини умумлаштириш, уларни ўзаро мувофиқлаш ишлари бажарилади.

Нуқталар  усули  билан  тасвирланадиган  ёйилиб  тарқалган  объектлар нуқталарни оғирлигини йириклаштириш ҳисобига генерализация қилинади. Агар бу объектлар сифатли фон ёки ареаллар усули билан кўрсатилган бўлса, у ҳолда генерализация контурларни ёки ареалларни саралаб олиш ва уларни чегараларини умумлаштириш йўли билан амалга оширилади.

Таянч тушунчалар:

Генерализация, хариталарни мақсади, харитани масштаби; хаританинг мавзуи ва типи, сифат ва миқдор тавсифларини умумлаштириш, объектларни танлаб олиш, геометрик қиёфасини соддалаштириш, ценз, контурларни бирлаштириш
4-мавзу бўйича тест топшириқларидан намуналар
	Генерализацияни муваффақиятли бажаришни асосий шарти бу:

	А. Ортиқча информацияни бартараф қилиш ва улар тўғрисида янги билимлар олишдир

	Б. Генерализация қилинаётган ҳодисаларни саралаб олиш ва умумлаштиришдир

	С. Генерализация қилинаётган ҳодисалари илмий асосда саралаб олиш ва умумлаштиришдир

	Д. Генерализация қилинаётган ҳодисаларни моҳиятини, характерли хусусиятларини тушунишдир

	Е. Масштабдан фойдаланиб харитага туширилаётган ҳодисаларни умумлаштириб кўрсатишдир

	Генерализацияни бош омили бу:

	А. Муайян  хариталарни мақсади

	Б. Муайян хариталарни масштаби

	С. Муайян хариталарни мазмуни

	Д. Муайян хариталарни ўзига хос хусусиятлари

	Е. Муайян хариталарни мавзуси ва типи

	Генерализацияни моҳияти бу?

	А. Масштабдан фойдаланиб обьектни умумлаштириш

	Б. Мавзуларни ажратиб олиш ва умумлаштириш

	С. Зарур обьетларни сақлаб қолиш

	Д. Иккинчи даражали обьектларни тушириб қолдириш

	Е. Саралаб олиш ва умумлаштириш

	Вариантларнинг қайси бирида генерализацияни моҳиятини белгилайдиган асосий омиллар тўғри кўрсатилган?

	А. Хаританинг мақсади, масштаби, геодезик асоси ва жойни ўзига хос хусусиятлари

	Б. Хаританинг мақсади, масштаби, проекцияси ва харитага олинаётган соҳанинг ўзига хос хусусиятлари

	С. Хаританинг мақсади, масштаби, мазмуни ва харитага олинаётган ҳудуднинг ўзига хос хусусиятлари

	Д. Хаританинг мақсади, мазмуни, масштаби ва хаританинг нашр этилган йили ва жойи 

	Е. Хаританинг мақсади, мазмуни, масштаби ва хаританинг ўзига хос хусусиятлари

Назарий билим ва амалий кўникмаларни мустаҳкамлаш ва назорат учун саволлар: 

1. Генерализация тушунчасига таъриф ва тавсиф беринг. 

2. Генерализацияга таъсир этадиган энг асосий омилларни айтинг ва уларни муайян мисоллар билан шарҳлаб беринг.

3. Генерализацияни асосий турларини изоҳланг. 

4. Ҳар хил жойлашган (тарқалган, ёйилган) ҳодисаларни генерализация қилишни тушунтиринг. 

5. Ценз нима? Унга мисоллар келтиринг. 


Бешинчи мавзу. Географик харита ва атласларни таснифи, турлари ва типлари.
Маъруза режаси:

Кириш.

5.1. Географик хариталарни таснифи. Таснифлаш принциплари.

5.2. Хариталарни масштаби ва уларда тасвирланган ҳудуд майдонига кўра таснифлаш.

5.3. Хариталарни мавзуи (мазмуни бўйича) таснифлаш.

5.4. Хариталарни улардан фойдаланиш мақсадларига кўра таснифлаш.

5.5. Географик хариталарни типлари.

5.6. Географик атласлар. Атласларни таърифи ва таснифи.

5.7. Мукаммал (тўлиқ) асарлар сифатида атласларни хусусиятлари.

Хулоса.

Таълим-тарбиявий вазифаси. Талабаларни харита ва атласларни хилма-хиллиги, уларни таснифи ва асосий мазмуни билан таништириш. Харита ва атласларни масштаби, тасвирланган ҳудуднинг  майдони, мазмуни, мақсади ва бошқа белгилари бўйича таснифлаш ҳақидаги, билимларини анча кенгайтириш ва чуқурлаштириш; уларни илмий ва амалий аҳамиятини муайян мисоллар ёрдамида кўрсатиш ва бошқалар. 

Жиҳозлар: дунё, ярим шарлар, материклар ва алоҳида давлатларни умумгеографик, мавзули ва махсус ўқув ва илмий маълумотнома харита ва атласлар, плакатлар, жадваллар ва бошқалар.

5.1. Географик хариталарни таснифи. Таснифлаш принциплари

Географик хариталар ғоят кўп ва хилма хилдир. Хариталарни ўрганиш, ҳисобга олиш, сақлаш ва бошқа мақсадлар учун улар таснифланади.

Хариталарни илмий асосда таснифлаш уларни алоҳида турларига хос бўлган хусусиятларни ва қонуниятларни ўрганишни осонлаштиради. Шунингдек, у картографик ишлаб чиқаришни ташкил этишда ўз аксини топади ва уни ишини самарали йўлга қўйишга ёрдам беради; шунингдек у хариталарни каталогларни тузиш, уларни хариталар сақланадиган хоналарда системали равишда жойлаштириш ва сақлаш учун зарур; ва ниҳоят, хариталар сақланадиган жойлар, масалан кутубхоналар учун у айниқса муҳим. Зеро, таснифлаш керакли хариталарни тез ахтариб топишни ва уларни фойдаланувчиларга ўз вақтида етказиб беришни таъминлайди. Информацион-картографик хизматга автоматизацияни жорий этиш учун- барча турдаги картографик асарлар албатта таснифланган бўлиши лозим.

Географик хариталарни таснифлашда уларда тасвирланган ҳудуднинг майдони, хаританинг масштаби, мазмуни, мақсади, математик асоси, даври, нашр қилинган жойи, йили, тили ва бошқа хусусиятлари асос қилиб олиниши мумкин. Лекин кўрсатилган белгилардан географик хариталарни мазмуни ва характерини белгиловчи дастлабки тўртта белги анча муҳимдир.

Ҳар қанақа илмий тасниф қатор мантиқий талабларни қониқтириши керак. Биринчидан-умумий тушунчадан хусусий тушунчага ўтишда (кенг тушунчани анча тор тушунчаларга бўлиб юборишда даражама-даража бориш) кетма-кетлик бўлиши шарт. Иккинчидан-таснифни ҳар бир поғонасида бўлишни маълум аниқ белгисини қўллаш зарур. Учинчидан-кенг тушунчани анча тор тушунчаларга бўлган пайтда, уларни умумий йиғиндиси кенг тушунчани ҳажмига мос келиши керак.

Таснифни ҳар бир поғонасида ажратилган гуруҳлар, ўзаро бир-биридан аниқ фарқланиши керак. Лекин, тасниф қанча майдаланса амалда бу талабни амалга ошириш шунча қийинлашиб боради.

Ҳамма турдаги картографик асарларни тўпловчи  ва уларни сақловчи муассасалар, дастлаб уларни шаклига (форматига, бичимига) кўра гуруҳларга ажратади, бунда географик хариталар, атласлар, рельеф хариталари, ва глобуслар алоҳида таснифланади. Турган гап, картографияни ривожланиши билан географик хариталарни тасниф қилиш ҳам ўзгариб такомиллашиб боради. 

5.2. Хариталарни масштаби ва уларда тасвирланган ҳудуд майдонига кўра таснифлаш.

Географик (умумгеографик) хариталар масштабининг   йирик-майдалигига  қараб қўйидаги учта гуруҳ хариталарга бўлинади.

-йирик масштабли (масштаби 1:100 000 ва ундан йирик).

-ўрта масштабли (масштаби 1:200 000 дан 1:1 000 000 гача).

-майда масштабли (масштаби 1:1 000 000 дан майда).

Масштаби 1:100 000 ва ундан йирик бўлган умумгеографик хариталар топографик хариталар дейилади. Бу хариталарда ҳудуд топографик жиҳатдан аниқ ва мукаммал тасвирланади. Шунинг учун ҳам топографик хариталар ҳудудни аниқ ва мукаммал ўрганиш ҳамда текшириш, турли иншоотлар қуриш, шунингдек, аниқ ўлчаш ва ҳисоблаш ишларида, жойда ориентирлашда кенг қўлланилади.

Масштаби 1:200 000 дан 1:1 000 000 гача бўлган умумгеографик хариталар обзор топографик  хариталар деб аталади. Бу хариталарда ҳудуд топографик хариталарга қараганда бирмунча умумлаштириб тасвирланади. Улардан иқтисодиётни ривожлантириш режаларини ва лойиҳаларини тузишда, йирик қурилиш иншоотларини жойларини белгилашда, ҳудудни дастлабки ўрганишда кенг фойдаланилади. Обзор топографик хариталар ҳудудни географик жиҳатдан ўрганиш, географик районлаштириш, шу харита масштабида турли хил мавзули ва махсус хариталар ҳамда майда масштабли обзор хариталар ва атласлар тузишда асос сифатида, ҳарбий ишларда, чунончи турли оператив-тактик масалаларни ҳал қилишда қўлланилади.

Масштаби 1:1 000 000 дан майда бўлган умумгеографик хариталар обзор хариталар дейилади. Бу хариталарда ҳудуд топографик жиҳатдан анча умумлаштириб тасвирланади. Шунинг учун ҳам улар ҳудуд тўғрисидаги умумий маълумотларнигина бера олади.

Хариталар уларда тасвирланган  ҳудуд  майдонига кўра дунё, ярим шарлар. материклар (қитъалар), океанлар, денгизлар, алоҳида давлатлар хариталари ва бошқа хариталарга бўлинади. Табиий географик, иқтисодий географик ва маъмурий-ҳудудий тамойилларга (бўлинишга) кўра ҳар бир давлат ёки материк хариталарини яна гуруҳларга ажратиш мумкин. Масалан, материкларнинг табиий географик районлари харитаси, алоҳида давлатларнинг табиий-географик районлари харитаси бунга мисол бўла олади. Фарғона, Чирчиқ-Оҳангарон, Мирзачўл, Зарафшон, Қашқадарё, Сурхондарё, Қизилқум, Устюрт ва Қўйи Амударёнинг хариталарини Ўзбекистоннинг табиий-географик районлари хариталарига мисол қилиб кўрсатиш мумкин. Тошкент, Мирзачўл, Самарқанд. Фарғона, Бухоро-Навоий, Қашқадарё, Сурхондарё ва Қўйи Амударёнинг хариталарини Ўзбекистоннинг иқтисодий-географик районлари хариталарига мисол қилиб кўрсатиш мумкин. Дунё океани хариталари ҳам дастлаб океанлар ёки уларни ҳавзалари ва сўнгра алоҳида-денгизлар, қўлтиқлар ва бўғозлар хариталарига бўлинади. Алоҳида давлатнинг маъмурий-ҳудудий бўлиниши хариталарига мисол қилиб Ўзбекистон Республикаси, Қорақалпоғистон Республикаси, маъмурий вилоятлар ва районлар (туманлар) хариталарини кўрсатса бўлади.

5.3. Хариталарни мавзуси (мазмуни) бўйича таснифлаш 

Хариталар мавзуси (мазмуни) бўйича дастлаб қўйидаги икки йирик гуруҳга, яъни умумгеографик  ва  мавзули хариталарга бўлинади. 

Умумгеографик харитада географик ландшафтнинг ташқи кўриниши тасвирланади. Унинг географик мазмуни ландшафтнинг асосий элементлари-рельеф, гидрография объектлари, тупроқ, ўсимлик ва грунт кўрсаткичлардан иборат бўлиб, бу элементлар харитага бир хил аниқликда ва мукаммалликда туширилади.

Мавзули харитада географик ландшафтнинг айрим элементлари бошқа элементларга нисбатан аниқ ва мукаммал тасвирланади. Мсалан, рельеф харитасида асосий элемент рельеф бўлиб, у аҳоли пунктлари, йўллар ва бошқаларга караганда анча аниқ ва мукаммал кўрсатилади. Харитада бирон табиий ёки ижтимоий ҳодиса тасвирланса ҳам у мавзули харита дейилади. Бундай хариталарга тарих хариталари, геологик, иқлим, тупроқ хариталари ва бошқа хариталарни мисол қилиб кўрсатиш мумкин. Мавзули хариталар дастлаб иккита катта синфга, синфлар ўз навбатида турларга, турлар эса хилларга бўлинади. Масалан, мавзули хариталар энг аввало иккита катта синфга, яъни табиий  (табиий-географик) ҳодисалар хариталари синфига ва ижтимоий (ижтимоий-иқтисодий) ҳодисалар хариталари синфига бўлинади. Мазкур таснифни қўйидаги схемада яққол тасаввур этиш мумкин:

Умумгеографик хариталар:

-топографик;

-обзор-топографик;

-обзор.

Мавзули хариталар:

Табиий ҳодисалар хариталари:

-умумий табиий-географик;

-геологик;

-геофизик;

-геохимик;

-геоморфологик;

-метеорологик ва иқлим;

-океанологик (океан ва денгиз сувлари);

-гидрологик (қуруқлик усти сувлари);

-тупроқ;

-геоботаник;

-зоогеографик ва бошқа шу каби табиий-географик объект ёки ходсаларни тасвирлайдиган хариталар;

Ижтимоий ҳодисалар хариталари:

-аҳоли;

-иқтисодий (халқ хўжалиги);

-социал-инфраструктура;

-сиёсий-маъмурий;

-тарихий ва бошқа шу каби ижтимоий-иқтисодий объект ёки ҳодисалар тасвирланган хариталар.

Сўнгра юқоридаги турлар хилларга бўлинади, масалан, геологик хариталар қуйидаги хилларга бўлинади:

-стратиграфик;

-тектоник;

-литологик;

-тўртламчи давр ётқизиқлари;

-гидрогеологик;

-геохимик;

-фойдали қазилмалар;

-сейсмик;

-вулканизм ва бошқалар.

Социал-инфраструктура хариталари қуйидаги хилларга бўлинади:

-таълим;

-фан;

-маданият;

-соғлиқни сақлаш;

-физкультура ва спорт;

-туризм;

-маиший ва коммунал хизмат кўрсатиш ва бошқалар.

5.4. Хариталарни улардан фойдаланиш мақсадларга кўра  таснифлаш

Хариталарни мақсади уларни масштабига, мазмунига ва расмийлаштириш (жиҳозлаш) усулига катта таъсир кўрсатади. Буни битта ҳудудни бир хил масштабли ва мазмунли, лекин ҳар хил мақсадли умумгеографик ёки сиёсий-маъмурий хариталарни бир-бирига таққосласак яққол кўрамиз.

Хариталарни улардан фойдаланиш мақсадларига кўра: ўқув хариталари, илмий-маълумотнома хариталар, тарғибот ва ташвиқот, оператив хўжалик, навигация, кадастр, йўл, лойиҳа, туристик ва бошқа хариталарга бўлиш мумкин.

Хариталарни улардан фойдаланиш мақсадларига кўра таснифига махсус хариталарни ҳам киритишади. Махсус хариталар маълум доирадаги фойдаланувчиларга ва маълум вазифаларни ечимига мўлжалланган бўлади. Масалан, денгиз ва дарё навигация хариталари, аэронавигация хариталари, лойиҳа хариталари ва бошқалар. 

5.5. Географик хариталарни типлари

Хариталарни типларига кўра таснифлашда, одатда, уларнинг мавзуини кенглиги (қамрови), харитага олинаётган ҳодисаларни илмий тадқиқ этиш усуллари, мазмунини умумлаштириш даражаси, картографик информацияни объективлиги ва амалий йўналтирилганлиги асос қилиб олинади.

Хариталар мавзуининг кенглиги бўйича умумий ва хусусий  ёки соҳавий хариталарга бўлинади. Умумий  харита(лар)да нисбатан анча кенг мавзу тасвирланади. Масалан, умумий иқлим харитасида асосий метеорологик элементларни ҳаммаси, чунончи ҳаво ҳарорати, ёғин-сочин, шамол ва босим тўлиқ тасвирланган бўлади. Шунингдек, умумий саноат харитасида саноатни барча етакчи тармоқлари (соҳалари) берилган бўлади. Хусусий харита(лар)да эса анча тор мавзу тасвирланган бўлади. Масалан, хусусий иқлим харитасида юқорида кўрсатилган асосий метеорологик элементларни ҳар бири алоҳида-алоҳида тасвирланган бўлади. «Соҳавий харита» термини кўпроқ социал-иқтисодий мавзуда тузилган хариталарга нисбатан қўлланилади. Масалан. саноатни, қишлоқ хўжалигини, транспортни, хизмат кўрсатишни алоҳида соҳа (тармоқ)ларини тавсифловчи хариталар. Мавзуини кенглиги тушунчаси ва демак хариталарни умумий ёки хусусийга киритиш маълум даражада нисбий ҳисобланади. Деҳқончилик харитаси, ёки алоҳида техника экинлари хариталари қишлоқ хўжалиги харитасига нисбатан соҳавий ҳисобланади, лекин қишлоқ хўжалигини харитасини ўзи эса халқ хўжалигини бир бутун тасвирлаган хариталарга нисбатан соҳавий харита сифатида қабул қилиниши мумкин ва ҳ.к.

Хариталар уларда тасвирланаётган ҳодисаларни илмий тадқиқ этиш усулига боғлиқ ҳолда аналитик ва синтетик хариталарга бўлинади. Аналитик  хариталар ҳодисаларни (жараёнларни) айрим томонларини ёки хусусиятларини бу ҳодисаларни бошқа томонлари ёки хусусиятлари билан алоқаларини ва ўзаро боғлиқлигини ҳисобга олмаган ҳолда бутундан ажратиб кўрсатади. Ҳаво харорати, шамоллар, ёғин-сочинлар ёки баландлик минтақалари, ён бағрларнинг қиялиги, парчаланиб кетганлиги ана шунақа хариталардир. Улар иқлимни, рельефни айрим хусусиятларини алоҳида қайд этади.

Аксинча, синтетик хариталар харитага олинаётган ҳодисалар ҳақида тўлиқ тасаввур беради, уларда ушбу ҳодисаларни ўзига хос компонентлари, хусусиятлари, ички ва ташқи алоқалари ҳисобга олинади ҳамда уларни интеграл тавсифлари берилади, лекин уларни ҳар бирини харитада алоҳида аниқ ва аналитик тарзда кўрсатмайди. Ландшафт хариталари, иқлим районлаштириш хариталари ана шунақа хариталардир. Уларда қатор кўрсаткичларни мажмуи асосида (ҳарорат, ёғин-сочинлар, уларни бир йиллик ўзгариши ва бошқалар) иқлим областлари ажратилади.

Ҳодисаларни бир қанча хусусиятларини биргаликда ёки бир қанча ўзаро боғланган ҳодисаларни, лекин уларни ҳар бирини алоҳида ўзини кўрсаткичида кўрсатадиган комплекс хариталар алоҳида категорияни ташкил этади. Бу, этиш мумкин, кўп соҳавий хариталардир. Масалан, синоптик хариталар, топографик хариталар ва бошқалар.

Хариталар. уларни тузишда фойдаланилган информацияни объективлиги  ва амалий йўналтирилганлигига кўра: ҳужжатли хариталарга, хулоса чиқариш муайян бир фикрга келиш асосида тузилган хулоса хариталарга. шунингдек уларни гипотетик, тенденциоз; амалий. баҳолаш, тавсиянома ва прогноз хариталари ва бошқа хариталарга бўлиш мумкин.

5.6. Географик атласлар. Атласларни таърифи ва таснифи

Географик атлас деб умумий дастурга биноан бир бутун (яхлит, бўлинмас) асар сифатида бажарилган географик хариталарни системали тўпламига айтилади. Атлас ҳар хил географик хариталарни оддий тўплами эмас, уларни китоб ёки альбом кўринишидаги механик бирлашуви эмас; у ўз ичига ўзаро узвий равишда боғланган ва бир-бирини тўлдирадиган хариталар системасини олади, бу система атласни мақсади ва ундан фойдаланиш хусусиятлари билан ўзаро мувофиқлашган бўлади.

Қадимги грек олими Клавдий Птоломейнинг географик хариталар тўпламини (эрамизни II асри) биринчи географик атлас деб ҳисоблаш мумкин. XV асрнинг охири ва XVI аср бошларидаги, Буюк географик кашфиётлар Ер тўғрисидаги тасаввурларни кенгайтиргандан сўнг географик атлас кенг ёйилди, колониал босиб олишлар, савдо ва очиқ денгизда кема қатновининг ривожланиши ва бошқалар географик хариталарга бўлган эҳтиёжни ва муносабатни тубдан ўзгартирди.

Хариталарни тўплами учун «Атлас» номи биринчи марта Меркатор томонидан (1595 йил) афсонага кўра биринчи бўлиб осмон глобусини тайёрлаган Ливиянинг афсонавий подшоси-Атласни шарафига ишлатилган. 

Маълумотларга қараганда, ҳар йили дунё бўйича эгаллаган майдони, мавзуи (мазмуни). мақсади ва ҳажми бўйича минглаб ҳар хил янги атласлар чоп этилади. Атласларни таснифи ҳам географик хариталарни таснифига мос равишда амалга оширилади.

Атласлар уларда тасвирланган ҳудуд майдонига кўра дунё атласлари (ёки бутун дунё атласлари), бутун Ер шарини қоплаб олган (масалан, Дунёни катта совет атласи, 1939-1940); алоҳида континентларни ёки уларни йирик қисмларини атласлари (масалан, Антарктика атласи, Дунай бўйи мамлакатлари атласи); алоҳида давлатларни атласи, (АҚШ, Куба, Франция ва бошқалар); регионал атласлар-давлатларни қисмларини, алоҳида вилоятларни, провинцияларни ва районларни атласлари (масалан Ленинград вилоятини атласи, Нормандия атласи ва бошқалар); шаҳарлар атласи (масалан Париж ва Париж райони атласи, Тошкент атласи) ва бошқалар.

Худди шундай бўлиш (таснифлаш) акваториялар атласлари-океанлар ва уларни йирик қисмлари (масалан, уч қисмлик Океанлар Атласи); денгиз (масалан. уч қисмлик Денгиз Атласи); бўғозлар, йирик кўллар атласлари ва бошқалар учун ҳам ишлатилади.

Атласлар мавзуи (мазмуни) бўйича қўйидагиларга бўлинади:

– умумгеографик атласлар, асосан умумгеографик хариталардан иборат бўлган атласлар (масалан, 1967 йили Собиқ СССРда нашр қилинган Дунё Атласи).

– табиий географик, табиий ҳодисаларни тасвирловчи атласлар. Улар ўз навбатида қуйидагиларга бўлинади: тор соҳавий атласлар, улар бир хил типдаги хариталардан иборат бўлади (масалан, АҚШ алоҳида округларини тупроқ атласлари, СССР доривор ўсимликларининг ареаллари ва ресурслари Атласи); комплекс  соҳавий бирорта табиий ҳодисани ҳар хил, лекин ўзаро бир-бирини тўлатадиган хариталаридан иборат бўлган атласлар (масалан, алоҳида метеорологик элементларни хариталарни ҳам ўз ичига олган СССР Иқлим атласи); комплекс, қатор ўзаро боғланган табиий ҳодисаларни кўрсатадиган атласлар (масалан. иқлим ва Дунё океани океанографиясини тасвирловчи совет Денгиз атласини иккинчи қисми) ёки табиатни ҳар томонлама тавсифини берувчи (масалан 1964 йили Собиқ СССР да чоп этилган дунёни Табиий-географик атласи);

– социал – иқтисдий, табиий географик атласлар учун кўрсатилган бўлинишга ўхшаш (масалан, тор соҳавий-СССР автомобил йўллари атласи, комплекс соҳавий-СССР халқ хўжалиги ва маданиятини ривожланиш Атласи);

– умумий  комплекс, табиий, иқтисодий ва сиёсий география бўйича хариталарни ўз ичига олган ва харитаси олинаётган ҳудудга ҳар тарафлама тавсиф берувчи атласлар (масалан, турли мамлакатларни миллий атласлари).

Атласларни улардан фойдаланиш мақсадларига кўра: ўқув, ўлкашунослик, туристик, йўл, ташвиқот ва бошқа атласларга бўлиш мумкин. Бу таснифни бошқа аспекти, атласларни илмий-маълумотнома ва оммабоп атласларга бўлиш ҳисобланади.

Ниҳоят, форматига (бичимига) кўра каттакон ёки стол устида турадиган, ўртача, кичик, охиргиларини ичидан эса, шунингдек чўнтак атласларини ажратишади.

5.7. Бир бутун (яхлит, бўлинмас) асарлар сифатида атласларни хусусиятлари

Истаган географик атласни сифати аввало уни тўлиқлиги,  мукаммаллиги  ва  ички  бир-бутунлиги билан аниқланади.

Атлас тўлиқ ҳисобланади, қачонки уни мақсади (вазифаси) ва ўйлаб қўйилган асосий мазмунидан (ғоясидан) келиб чиққан ҳолда унда барча савол ва мавзулар керакли ва етарли даражада ёритилган бўлса. Мисол учун Дунёни табиий географик атласини оладиган бўлсак, у ҳолда бу нуқтаи назардан мазкур атлас биринчидан, планетани барча табиий географик хариталарини ўз ичига олган ва иккинчидан, географик муҳитни барча асосий компонентларини тавсифлаган бўлиши лозим.

Атласни мукаммаллиги деб, мавзуларни сонини кўпайтиришга интилиш хариталар сонини ортишига ёки атласни белгиланган ҳажмида хариталарни масштабини қисқартиришга олиб келади. Шу билан бирга айрим мамлакатларни хариталари ва айрим мавзулар йирик  масштабларни талаб этиши мумкин. Ушбу қарама-қаршиликдан чиқиш йўлини топиш учун ҳақиқатан ҳам зарур мавзулар қатъий равишда танлаб олиниши ва унчалик муҳим аҳамияти бўлмаганлари тушириб қолдириши, ҳамда  битта харитада мавзулар мақсадга мувофиқ бирлаштирилиши, минимал ва шу билан бирга етарли масштаблар танланиши лозим.

Атласни ички бир бутунлиги уни таркибига кирадиган хариталарни ўзаро бир-бирини тўлдиришини, бир-бирига мувофиқлигини ва таққослаш қулайлигини назарда тутади. Бунга фойдаланиладиган проекциялар ва масштаблар сонини мақсадга мувофиқ танлаш ва чеклаш; бир-бирига боғланган (яқин) хариталар учун бир хил географик асос ишлатиш; ҳар хил хариталарни легендаларини кўрсатгичлар ва деталлилик жиҳатидан бир-бирига мослаш; генерализация учун кўрсатмаларни бирлиги; тасвирлаш усулларини ва картографик белгилар системасини, бўёқларни, шрифтларни ўзаро бир-бирига боғлаш; хариталар мазмунини бирорта маълум характерли муддатга тўғрилаш; мавзу ва хариталарни мақсадга мувофиқ жойлаштириш ва албатта, атласни яратиш жараёнида атласни ҳар хил хариталарида тасвирланадиган ҳодисалар ўртасидаги ўзаро боғлиқликларни ҳисобга олиш туфайли эришилади.

Атласни мақсади (вазифаси) уни асосий мазмунини, структурасини ва ҳажмини белгилайди.

Кўп атласлар, айниқса мавзули ва комплекс атласлар ўз ичига матнларни. жадвалларни ва зарур справочник-статистик  маълумотларни ўз ичига олади. Зарур объектларни топишни енгиллаштириш учун атласларга географик номлар кўрсаткичи илова қилинган бўлади.

Таянч тушунчалар: 
Топографик хариталар, обзор топографик хариталар, обзор хариталар, умумгеографик ва мавзули хариталар, аналитик, синтетик ва комплекс хариталар, географик атлас, умумгеографик атласлар, табиий ва социал-иқтисодий атласлар, умумий комплекс атласлар.

5-мавзу бўйича тест топшириқларидан намуналар

	Истаган географик атласни сифати уни:

	А. Тўлиқлиги, мукаммаллиги ва картографик тамойилларга қай даражада мувофиқлиги билан аниқланади

	Б. Мақсади, мазмуни ва ички бир бутунлиги билан аниқланади

	С. Мақсади, масштаби ва ишлатилган рангларини сони билан аниқланад

	Д. Тузишда қатнашган олимларни салохияти ва тасвирланаётган ҳудудни ўрганилганлик даражаси билан аниқланади

	Е. Тўлиқлиги, мукаммаллиги ва ички бир-бутунлиги билан аниқланади

	Вариантларни қайси бирида географик атласга тўғри таъриф берилган?

	А. Географик атлас деб умумий дастурга биноан бир бутун (яхлит, бўлинмас) асар сифатида бажарилган географик хариталарни системали тўпламига айтилади

	Б. Географик атлас деб умумий дасутурга биноан саралаб олинган географик хариталарни системали тўпламига айтилади

	С. Географик атлас деб умумий дастурга биноан бир бутун асар сифатида бажарилган географик хариталарни тўпламига айтилади

	Д. Географик атлас деб умумий дастурга биноан бир бутун асар сифатида бажарилган географик хариталарни сараланган тўпламига айтилади

	Е. Географик атлас деб яхлит бўлинмас асар сифатида бажарилган географик хариталарни системали тўпламига айтилади

	Умумгеографик харитада нима тасвирланади?

	А. Ер юзасининг асосий рельеф шакллари

	Б. Табиий шароит ва табиий ресурслар

	С. Ер шарининг ички ва ташқи кўриниши

	Д. Географик ландшафтни ташқи кўриниши

	Е. Инсон фаолияти натижасида вужудга келган объектлар

	Хариталар мазмуни бўйича қуйидаги гурухларга бўлинади:

	А. Топографик ва мавзули хариталарга 

	Б. Умумгеографик ва мавзули хариталарга

	С. Умумиқтисодий ва мавзули хариталарга

	Д. Табиий ва ижтимоий-иқтисодий хариталарга

	Е. Табиий ва ижтимоий-инфраструктура хариталарга

	Географик хариталарни таснифлашда ишлатиладиган асосий белгиларни кўрсатинг.

	А. Хариталарни мақсади, масштаби, мазмуни ва математик асоси

	Б. Хариталарни мақсади, масштаби, мазмуни ва нашр қилинган  жойи

	С. Хариталарнинг масштаби, хариталарда тасвирланган ҳудуднинг майдони, хариталарни мазмуни ва хариталарни мақсади

	Д. Хариталарни мақсади, масштаби, мазмуни ва нашр қилинган йили

	Е. Хариталарни мақсади, масштаби, мазмуни ва типи

Назарий билим ва амалий кўникмаларни мустаҳкамлаш ва назорат учун саволлар:
1. Географик хариталар қайси белгиларига кўра таснифланади? 

2. Хариталарни масштаби, қоплаган майдони, мавзуи (мазмуни) ва фойдаланиш мақсадларига кўра таснифларини шарҳлаб беринг. 

3. Аналитик, синтетик ва комплекс хариталар ҳақида нима биласиз ва уларни бир-биридан фарқини қандай изоҳлайсиз? 

4. Географик атласни таърифини шарҳлаб беринг? 

5. Атласни яхлит, бўлинмас, ички бир бутун картографик асар эканлигини тушунтириб беринг? 

6. Атласлар ўзларининг қайси белгиларига кўра таснифланади? Уларни ҳар бирини муайян мисоллар билан шарҳлаб беринг. 

7. Атлас қачон тўлиқ ҳисобланади?

8. Атласни мукаммаллилиги деганда нимани тушунасиз.
9. Атласни ички бир бутунлигига қандай эришилади? 

10.  Миллий атлс тушунчасига тавсиф беринг. 

11.  Ўзбекистонда мустақиллик йилларида яратилган қайси харита ва атласларни биласиз? Уларни мақсади ва мазмунига кўра тавсифланг. 
12.  Эҳтиёж ва имкониятингиз бўлса, Сиз биринчи галда қандай харита ёки атлас яратган бўлар эдингиз? Фикрингизни шарҳланг. 

М У Н Д А Р И Ж А

Муқаддима






Биринчи мавзу. Картография ва географик  хариталар
1.1. Хариталар ва уларни таърифи, элементлари, хусусиятлари

1.2. Картографияни таърифи, тармоқларга бўлиниши, бошқа фанлар билан алоқаси ва асосий илмий-амалий вазифалари

1.3. Хариталарнинг илмий ва амалий аҳамияти

Иккинчи мавзу. Хариталарни математик асоси
2.1. Картографик проекциялар ҳақида тушунча. Картографик проекцияларни хатоликлари хусусияти бўйича классификацияси (таснифи)
2.2. Тенг бурчакли, тенг майдонли (тенг юзли) ва ихтиёрий (тенг оралиқли) проекциялар ва уларни хусусиятлари
2.3. Ёрдамчи геометрик юзадан фойдаланиш усули бўйича проекцияларни таснифи. Цлиндрик, конусли ва азимутал проекциялар, уларни хусусиятлари
2.4. Проекцияларни танлаш тўғрисида. Дунё ярим шарлар, материклар ва уларни алоҳида йирик қисмлари учун кўпроқ ишлатиладиган проекциялар. Топографик хариталарни проекциялари
2.5. Координата тўрлари. Масштаблар. Кўп варақли хариталарни разграфкаси ва номенклатураси. Компоновка.
Учинчи мавзу. Картографик белгилар ва картографик Тасвирлаш усуллари
3.1. Картографик белгилар, уларни функциялари. Белгиларни турлари ва  уларни дифференциация-лаштириш

3.2. Белгилар усули

3.3. Чизиқли белгилар усули

3.4. Изолиниялар (тенг чизиқлар) усули
3.5. Сифатли фон (ранг) усули
3.6. Миқдорли фон (ранг) усули
3.7. Маълум жойга таалуқли диаграммалар усули

3.8. Нуқталар усули

3.9. Ареаллар усули
3.10. Ҳаракатдаги белгилар усули
3.11. Картодиаграммалар усули
3.12. Картограммалар усули

Тўртинчи мавзу. Картографик генерализация
4.1. Генерализацияни моҳияти ва омиллари
4.2. Генерализацияни турлари
4.3. Генерализацияни аниқлиги ва сифати
4.4.Ҳар хил жойлашган ҳодисаларни (объектларни) генерализация қилиш

Бешинчи мавзу. Географик харита ва атласларни таснифи, турлари ва типлари
5.1. Географик хариталарни таснифи. Таснифлаш принциплари
5.2. Хариталарни масштаби ва уларда тасвирланган ҳудуд майдонига кўра таснифлаш
5.3. Хариталарни мавзуси (мазмуни) бўйича таснифлаш
5.4. Хариталарни улардан фойдаланиш мақсадларига кўра таснифлаш
5.5. Географик хариталарни типлари
5.6. Географик атласлар. Атласларни таърифи ва таснифи
5.7. Бир бутун (яхлит, бўлинмас) асарлар сифатида атласларни хусусиятлари



















� Лотинча сўз “componere” дан олинган  бўлиб, - тузмоқ (алоҳида қисмлардан мувофиқлаштирилган бутун) деган маънони англатади.

